





Badiaren erabilgarritasuna biziki murriztu dela agerikoa
da. Dena den, Bizkaiko ontziolak (“C” hizkiarekin)
agertzen dira oraindik. KUTXAko ondare artistikoa.




G. ETXANIZ: “Vista del
puerto de Pasages” .
Militarren kanpaleku bat
antzematen da
Jaizkibelen, litekeena
Arrokaundietakoa izatea.
KUTXAko ondare
artistikoa.

—gorago labur-labur azaldua— pertsona gutxi batzuk
gaitzen zituela lanbide publikoetan jarduteko.
Ohikoak ziren Hautesleen falta hautatzeko egunean
edo quorum-falta osoko bilkuretan. Urrutira joan
gabe, Manuel Arizabalok berak ez zuen alkate-kargua
onartu 1802an. 1805eko urtarrilaren hauteskundean
ere, bat egitea baino lehen, protestak (Olarria,
Zugasti) eta atzerapenak (Oronoz) gertatu ziren kar-
guen onarpenean. Gainera, instituzio probintzialen
eta Donibaneko udalaren arteko liskarra aipatu behar
da, izan ere, Gipuzkoak ez zuen onartzen Juan
Bautista Arizabalo militar erretiratua 1800ean alkate
izendatzea, izendapen hau Foru probintzialekin kon-
traesanean sartzen baitzen.

Beraz, agerikoa da 1805eko abuztuko hitzaldie-
tan adierazitako guztia bi Pasaien bat egitearekin,
udal-karguen kopuruaren handitzearekin eta udalerri
zabal bat izatearekin irekitzen zen itxaropen berri
baten ondorioa dela.

Hain zuzen, konfiantza honen adierazgarri gisa,
1805eko uztailaren 7ko eta 14ko bilkuretan —beraz,
bat egindako udalbatzaren aurretik baina ekaineko
Errege Ordena erregistratu berri zela—, Donibaneko
udalbatzak jada Udaletxean (1736koa zen) berrikunt-
za arkitektonikoak egitea proposatu zuen eta orobat
ezkutu eta bandera berri bat. Halaber, etorkizunean
Portuarekin lotutako ekintzei dagokienez, Gortean
dauden ordezkariak finantzatzeko dirua izateko beha-
rra proposatzen da. Finantzaketa hau arrantzaleen
kofradiaren mailegu baten bidez lortuko zen. Kofradia
honek, gainera, portuaren gobernu okerraren ondo-
rioz pairatzen dituzten kereila guztien inguruko txos-
tena idatziko du. Arrantzale hauek dira, hain juxtu,
udal-karguetatik kanpo zeudenak.

Margolan eder honek kaiaren ikuspegi guztiz orijinala aurkezten du eta San Pedroko Torrea bereziki nabarment-
zen da bertan. Torrearen atzeko enparantzari “plaza de armas” deitzen dio, nahiz eta izen hori ezohikoa izan.
Espaifia. Ministerio de Cultura. Archivo Historico Nacional (Seccion de Consejos Suprimidos, leg. 36.595).

UDALERRI BERRIA,
MUGA BERRIAK

Andoaingo Fernandez Beldarrain eskribauaren aurrean errejistratu zituen Vargas
Poncek Pasaiako muga berriak jasotzen zituzten planoa eta agiria. Gipuzkoako
Artxibategi Orokorra (JD SM 20-13).

Santa Isabel 1890.
urtean. HAUSER Y
MENET. Koldo
Mitxelena Kulturunea.
Liburutegia. Fondo
Gordeak

C-141 F-31.

NTERES NABARI ETA BERRI HONEKIN BATERA,
Pasaiako Udal berriak oso argi zuen portua-
rengatik piztutako borrokak jarraitu egingo
zuela. Azaldu dugu Gortean zituen ordezka-
rien finantzaketa nola prestatu zuen. Horrez

gain, ondoren, bat egitea emankorra izateko oinarriz-

kotzat jotzen dituen tresnak eta jarrerak aipatzen ditu
banan-banan: nabaria da bi alkate nahi izateko, pasai-
tar guztien artean orekari eusteko, elkarlanean aritze-
ko, independentziaren aurretik eta ondotik zeuden
ezberdintasunak azpimarratzeko eta etorkizun hurbi-
lean zabaltzen ziren aukerak nabarmentzeko interesa.

Horregatik, ondoriozta dezakegu Pasaiako Udal
berriak oso argi zuela portuarengatik piztutako borro-
kak jarraitu egingo zuela. Eta konpondu beharreko
lehen oztopo handia udalerri berriaren mugetan aurki-
tuko dugu. Gai honek, nahiz eta Vargas Poncek ahal
izan zuen guztia egin eta agintariek argi eta garbi hitz

egin, gure udalerria sortu eta berrehun urte berandua-
go konpondu gabe jarraitzen du.

Honela, Pasaiarengatik sortutako auzi luze honen
fase barri batean sartzen gara. Ez dira soilik 600 urte
auzia hasi zela. Gai batzuen eta besteen artean, 800
urte metatu dira.

Udalbatzak portuaren kudeaketari buruz goian
aipatutako alderdiak askoz ere zabalagoak dira.
Pasaiako udal-administrazioarekin zerikusia duen
guztiak ere liskarrak eragingo ditu erakundeen artean.
Batez ere, hemeretzigarren mendearen erdialdean,
badiaren ertzak aldatzen joateko pausoak eman zire-
nean, kai modernoak eraikitzeko eta enpresak instalat-
zeko. Diputazioa, Portuko kudeatzaileak eta Estatua
bera eztabaida judizialetan murgilduko dira. Hala ere,
gai honek lan honen xedea gainditzen duen azterlan
sakon bat behar duela uste dugu.



Horregatik, nahiago izan dugu erreparatu hiri
berria fundatzen zuten xedapenak azken muturreraino
eramateko edo portuaren eta honen baliabideen kon-
trola berreskuratzeko, batzuek eta besteek egin zituz-
ten eragiketetan. Prozesu hau guztia 1805ean hasi zen
gauzatzen.

6.1 Pasaiako udalerriaren hedadura

Vargas Poncek, guztiz logikoa denez, bere txostenean
zehazten zuen udalerri berriari lursail batzuk esleitu
behar zitzaizkiola. Orduan, aurreratzen zuen bi auzo-
ek okupatzen zuten eremu laburrari “Ulia mendiaren
gailurreraino egokitzat jotzen den zatia” erantsi
beharko zitzaiola. Horrela, hiri berriak hedadura ego-
kia izango luke, portu guztia barne hartuz. Hemen
azpimarratu behar dugu Fermin Segurola eta José
Manuel Larrafaga auzotar kontzejanteen zerren-
dan azaltzea nahikoa dela hauxe baieztatzeko:
Trintxerpek jasoko zuen lursaila, dudarik gabe, San
Pedrok okupatzen zuela ziurtzat jotzen zen eremua-
ren barruan zegoen; izan ere, badakigu Segurola
Illunbe baserrikoa zela eta Larranaga Martinbona (edo
Martimufo) baserrikoa.

1805eko ekainaren Teko Errege Ordenak berak
dio bi auzoek “Erregeak adierazitako muga berriez”
gozatu beharko zutela eta orobat “sustapena eta opa-
rotasuna” opa zien. Azken aipamen hau lItsas
Armadako Ministerioari bidalitako eskerretan ere
jasotzen da. Eta, era berean, muga berriak ekaineko
eta uztaileko berrespenetan aipatzen dira: “muga
berriak eta egokiak esleituz”.

Beraz, argi dago Pasaiaren fundazioak eskualdea-
ren berrantolaketa ekarri behar zuela berekin.
Arrazoiak begi bistakoak dira. Lehenik eta behin,
Vargas Poncek esaten zuen jada Donostiak ez zuela
mugarik egin behar portuarekin. Horrela, badia bere
eremutik kanpo jarriz gero, ezin izango zuen inolako
erreklamaziorik egin.

Bigarrenik, ez zuen ezertarako balioko hiri berria
ekonomikoki bideragarria ez izateak. Beraz, portuko
ekonomia suspertzeaz gain, beharrezkoa zen lursail
bat esleitzea, basoaren ustiapena —ontziak eraikitze-
ko— eta hiriko biztanleen mantenua bermatzeko.

Hain zuzen ere, ikusi genuen bezala, alderdi
hauetan oinarritzen ziren Pasaiako udal-ordezkarien
baikortasuna eta jarrera berria.

Errege Ordenetan adierazitako borondatea betea-
razteko arduradun gisa bere zeregina ezin hobeki

betetzen duela jakinarazteko eta pauso guztien berri
emateko Kapitain cadiztarrak Itsas Armadako
Ministerioari bidaltzen dizkion gutunetan, zentzu
honetan garatu zuen lanaren datu berriak eskaintzen
ditu29.

Bada, behin portuaren eta hiriaren antolamendu
berria alderdiei jakinarazteko izapide guztiak eginda,
Itsas Armadako Ministro Francisco Gili esan zion uda-
lerri berriaren mugak zedarritzeaz arduratu zela.
Hortaz, herriaren bideragarritasuna bermatzeko eta
herriaren inguruan Donostiaren beste esku-sartze bat
saihesteko muga hauek zeintzuk izan behar zuten
argitu zion.

Korrespondentzia pribatu honetan —isilpeko esan
genezake—, Vargas Poncek ordurako eman zituen pau-
soak azaldu zituen: “Con la noticia que me dio el
Concejo de que ya habia comunicado las Reales reso-
luciones a todos los interesados en la nueva planta del
puerto y pueblo de Pasajes, traté de perfeccionarla
dando el dltimo paso de la demarcacion de limites.
Como quiera que este sea el mas delicado y del que
me temia mas reclamaciones, me preparé con un serio
estudio; y desconfiado de mis cortas luces, consulté al
Teniente Coronel D. Carlos Lemor, Ingeniero destina-
do en San Sebastian, y al Capitan de Navio D. Juan
Aguirre; aquel de la instruccién y practica que es noto-
ria en estas materias, y éste que ha entendido por tan-
to anos con el acierto que es ptblico en comisiones de
esta naturaleza; y este segundo tuvo la amabilidad de
acompanarme y subir conmigo a la inspeccion de los
montes, que he visitado ahora de nuevo, a pesar de
tenerlos tan andado y reconocidos”3°.

Kantauri itsasoko zama
handiko ontziek beti
eskertu izan dute
Pasaiako kaiak
eskaintzen zien babesa.
LOUIS JULIEN
JACOTTET: Vue de
Pasages.

Ikuspuntu berezi honeta-
tik Salinas jauregia eta
bere harresia antzematen
dira (bigarren mailan).
Hemeretzigarren mendea
baino lehenagoko plano-
etan harresi hau beti
agertzen zen. “Lago de
Pasages”. KUTXAko
ondare artistikoa.

Argi ikus daiteke Vargas Poncek kontu handiz pres-
tatu zuela espedientearen bukaera. Gaiaren azterketa
xehea egiteaz eta lurraldea —gure herriaren hezetasu-
nak larriagotutako asma-arazoak zituen arren, bisitatu
eta aztertu zuena— ondo ezagutzeaz gain, mota hone-
tako kontuetan bera baino eskarmentu gehiago zuten
bi adituren aholkularitza zuzena bilatu zuen. Beraz,
jakinaren gainean eta prestaketa zorrotza egin ondo-
ren jardun zuen:

- Lehenik, dakigun bezala, Donostia Pasaiako
portuko sarbide orotik aldentzeko: “Con todos estos
antecedentes paré mi reflexion en los dos puntos
cardinales de mi encargo, que eran separar de un

todo a San Sebastian del puerto de Pasajes, provi-
dencia de que nadie puede dudar con tal que quisie-
ra de buena fe desarraigar tan ruidosos y porfiados
litigios....;

- Bigarrenik, portua egokitzeko: “y proporcionar
todos los medios de la limpia y conservacion del puer-
to, empresa de tanto interés para la marina Real y para
toda Europa navegante”.

Bi helburu hauek lortzeko biderik egokiena hauxe
litzateke: Pasaiaren batasuna eta independentzia ondo
ordenatuak egongo diren eta populazioaren guneak
finkatzea eta haztea ahalbidetuko dituzten lursail ego-
ki batzuen esleipenarekin osatzea.

Vargas Poncek dio Pasaiako udal-barrutian portua
inguratzen duten hegal guztiak sartuz soilik lehenera
daitekeela eskualdea: ” Sentados estos expuestos y con
el apoyo de aquellos respetables pareceres, me con-
venci que era preciso dar de términos a la villa de
Pasajes todas las vertientes de las montanas que la
rodean y arrojar sus aguas hacia el puerto...ningdn res-
to de esta queda a San Sebastian que sirviese de aside-
ro para renovar sus pretensiones, y Pasajes tenia en su
jurisdiccion todo lo que bana al puerto, para levantar
malecones, construir presas, elevar muelles y cuanto
se juzgue preservativo. Lo cual no es factible siendo de
otra jurisdiccién, y es como imposible si a esta juris-
diccion se le puede suponer interés en malograr la
obra”.

Hau da, Pasaiako udalerria Donostia portuaren
aldetik aldenduz osatu behar da, berak aurretik behin
baino gehiagotan esan ohi zuen bezala. Hasierako
planteamendu honi bi abantaila berri erantsi zizkion:

- Hiri berria ontziak egiteko zuhaitzak hazteko
egokiak diren parajeez hornitu;

- Pasaiaren eliza-antolamendua bideragarria egin,
gutxi gorabehera hiri honetan sartuko dituen 59 base-
rrien nekazaritza-ekoizpenari esker.

Hau guztia lehen bilkura egin zen egun berean
—abuztuaren 29an- jaso zen dokumentu batean.
Dokumentu horretan, Vargas Poncek gogorarazten du
bere ahalmena 1805eko maiatzaren 27ko Errege
Ordenatik datorrela eta, ondorioz, “Pasaian muga
berriak eta egokiak finkatzeko ”gaitasuna duela”31.

Horrenbestez, Pasaia eta Donostiaren arteko
mugak Mirakruz baserrian ezarri ziren. Hemendik
lerro zuzen bat egin zen Irurdieta kalarantz (llurgita,
Pasaian eta Bidebietan “rocas” izenarekin ezagutzen
dena), Pasaiako udalerriaren barruan geratzeko.
Mirakruz baserritik lerroa Etxeberri baserriraino luzatu

Vargas Poncek eza-
rritako mugek,
egun indarrean
beharko zutenak,
portu aldera jotzen
duten mendi-hegal
guztiak hartzen
zituzten bere baitan
eta portu-ertza jot-
zen zuten lur guz-
tiak. Gisa horretan,
Donostia Pasaiatik
erabat aldenduta
suertatzen zen.
Mirakruz gaina,
Intxaurrondoko
zati bat, eta
Altzako zati handi
bat Pasaian txertat-
zen ziren. Espania.
Ministerio de
Defensa. Archivo
Cartogrdfico y de
Estudios
Geogrdficos del
Centro Geogrdfico
del Ejército.

(Op. cit., 1994).

Hemeretzigarren mende-
aren erdian Mirakruz
gainaren inguruan jarrita
badia bere osotasunean
ikusteko eta ederresteko
parada izango genuen:
eskuinaldeko itsas-adarra
egun Txingudiko kolek-
torea da Herreran,
Zubimusu eta Altunaenea
etxeekin batera (1).
Donibanen soka-fabrika
(2) oso ondo antzematen
da, luzea eta estua. Era
berean: Salinas jauregia
(3) eta ondoko baserriak:
Trintxer eta Araneder (4),
Gomistegi eta Azkuene
(5), Guardaplata (6),
Bonea -egun zutik
dirauen bakarra- (7),
Santa Barbara (8), Benta
Berri (9). G.
CARPENTER. Untzi
Museoaren Bilduma
(Donostia).

zen, hemendik Larrerdi —Pasaian sartzen ez dena-,
Eguzkiza eta Txurdienearaino (Txurdin) —hau ere ez da
sartuko—, harik eta Errenteriako mugaperaino eta San
Jerénimoko mugarriraino iritsi arte. Beraz, hauexek
dira Pasaiaren barruan geratzen ziren baserriak; horrez
gain, Herrera, Buenavista eta Molinaoko badia edo
padura guztia: Mirakruz, Alapunta, Etxeberri, Arjel,
Siustegi, Garro, Torruzahar, Julimasene, Zandardegi,
Peruene, Errota edo Paper Fabrika, Kasares-borda,
Eguzkitza, Aiete, Kastilun, Zilarginea, Txipres, Telleria,
Alamoria (edo Alomoi), Papin, Landerro, Molinao,
Sasuategi, Juanatxoenea, Akular, Barona, Miranda,
Iparragirreko Errota, Eskalantegi, Berra, Etxarri,
Arraskoenea, Antxo, Txoko, Erretiro, Mirabarkera,
Etxeberri, Darieta, Tomasene, Kasares, Arriaga,
Altunako Errementeria, Portuzar, Txontxorrenea,
Zubimuzu, Altunaenea, Bentagoia, Gomistegi,
Zalduako Errotak, Guardaplata, Bonea, Ernabiro,
Iparragirre, Miramar, Soraburu, Bentabea, Etxetxiki,
Santa Barbara, Arraskoenetxiki.

Mugaketa hau, Altzako lurralde historikoaren zati
batetik hedatzen dena, Pasaiari jatorriz dagokiona da
1805etik bat egindako hiri independente gisa sortu
zenetik. Orain ikus dezakegun bezala, ez da inon ere
ageri ezein goi-mailako erakundek Vargas Poncek tra-

zatutako mugak indargabetu dituenik. Aitzitik, xeda-
pen hauek ez betetzeko Donostiak batez ere egin
dituen saiakerak bertan behera gelditu dira instantzia
judizialetan.

6.2 Udal-mugengatik sortutako auzia

la beste berrehun urtetan, nola ez, 1805ean emanda-
ko irizpenak zalantzan jarriko dira. Ez bakarrik
Donostiak. Koroaren esku-hartzea mehatxu jurisdik-
zionala izan daitekeela uste duten Probintziako bote-
reek ere zalantzazkotzat joko dituzte. Era berean,
Altzak ere esku-hartzen du zenbaitetan, behin baino
gehiagotan Donostiatik bereizitako estatus bat lortu
baitzuen.

Gainera, guneak izan zuen bultzada berriaren
ondorioz eta XIX. mendearen erdialdean iritsi zen
industrializazioarekin, Portua garrantzitsu bihurtuko
da Probintziako ekonomiarentzat. Arrantza eta ontzi-
gintzako erabilerei merkataritzakoa —inoiz galdu ez
badu ere, orain beste ikuspuntu bat du— eransten zaie.
Pasaia eta portua ekonomiaren eta garraiobideen gune
garrantzitsu bat bihurtuko dira.



Donostia berehala jarri zen Pasaiaren bat egitea-
ren eta honi esleitutako mugaketaren kontra, izan
ere, honek bertako jurisdikzio kentzen zion.
Donostiaren helburua Vargas Poncek Koroaren
ordezkari gisa hartutako erabakiak berrestea eragoz-
tea zen.

Hiriburuaren azpijokoek behin betiko onespena
oztopa dezaten saihesteko, hain zuzen, Vargas Ponce
Gil ministroarekin jarri zen harremanetan eta espe-
dientearen alde egin eta behin betiko ebatz zezala
eskatu zion. 1805eko irailaren Teko gutunean, Vargas
Poncek Donostiako ordezkarien kontrako jarreraren
berri ematen du, ez baitzuten behin betiko planoaren
oniritzia eman nahi. Gaia ez aipatzeko arrazoien arte-
an, Vargasek dio bere egonaldia Gipuzkoan Pasaiak
eta Errenteriak ordaintzen zutela eta ez Donostiak eta,
beraz, lehenengo bi herriei kalte ekonomikoa egiten
ari zitzaiela.

Egoera honetan, Vargasek udal-mugei buruzko
txostenaren kopia bat atera eta bidaltzeko agindua
eman zuen, behin betiko berretsia izan zedin.

Jarraian, Pasaiako Udalak erreklamazio bat egin
zuen 1806ko urtarrilaren Tean, hau da, urte horreta-

ko udalbatza hautatu bezain laster. Pasaiako hautet-
siek Donostiaren azpijokoen inguruan ohartarazi
zuten, izan ere, gaia atzeratzeko —haien esanetan

“betikotzeko”— pertsona bat bidali zuten Gortera.
Hau dela eta, hauxe eskatzen zuten: Donostiaren
eta Pasaiaren arteko isurialdeen banalerroa bi
herrien arteko muga gisa berrestea: erreketako urak
portura isurtzen zituzten hegalak Pasaiarenak izan-
go ziren eta Urumeara isurtzen zituztenak,
Donostiarenak.

Nabarmentzekoa da Arizabalo eta Vargas Ponce
etengabe zeudela harremanetan gutunen bidez, eta
honi esker, Vargasek Donostiak hasitako ekintza asko-
ren berri izango du32.

Pasaia ere Vargas Ponceri zuzendu zitzaion ahol-
ku eske. Ponce lasai zegoen, izan ere, bazekien gaiaz
arduratzen ziren ministroak ados zeudela guztian.
Baina, Pasaiako ordezkariak ez urduriarazteko, ez
die esango Itsas Armadako Ministroari ezkutuko
gutuna bidali berri ziola eginbideak amaitzeko eska-
tuz.

Jakinarazpen honetan, gogorarazi zuen bideratzeke
zegoen gauza bakarra mugarriak jartzea zela. Eta,

Frantziako ikurpean
nabigatzen zuten ontziek
Pasaiako kaia erabiltzen
zuten maiz.

DIDIER PETIT DE
MEURVILLE.
Gipuzkoako Foru
Aldundiaren Bilduma.

HENRY WILKINSON-en
Position of Lord John
Hay at Pasages 1838ko
grabatu ezagun honetan
Antxoko inguruak orain-
dik eraldatu gabe ikusten
dira.

(13

Historiako Errege Akademiako Zuzendari kargua betet-
zeko Madrilera itzuli nahi bazuen ere, bere enkargu
zaharra ez uzteko erabaki irmoa adierazi zuen, batez
ere, honako oztopoak kontuan hartuz: “los buscados
obstaculos que pasan la raya de la buena fé y son hijos
del tesén y verdadero empeno con que [Donostia] cavi-
la por destruir la obra”. Hau da, Donostiaren eraso
berrien aurrean, Madrilera itzultzeko erabakia bertan
behera utzi eta egindako lan guztia salbatzen saiatu zen.

Irailean gauza bera azpimarratu zuen eta bere pre-
sentziak Gipuzkoan sortzen zituen gastuak gogora
ekarri zituen. Eta hilabete bat beranduago, Vargasek
Ministroari azaldu zion zeintzuk ziren Donostiak
espedientearen behin betiko izapidea atzeratzeko era-
bilitako arrazoiak eta metodoak, hiri guztian publikoa
eta nabarmena zenez.

Dirudienez, Hiriko erakunde ekonomiko, politiko
eta erlijiosoek, hau da, Merkataritza Kontsulatuak,
Udalak eta Eliz Kabildoak José Sagasti bidali zuten
Madrilera hainbat gasturentzako diru-kopuru handi

batekin. Nahiz eta hasiera batean Sagastik ezin izan
zuen gaia erabaki behar zen Idazkaritzan sartu,
Vargasek jakin zuen Sagastik berak gutun baten bidez
zioela “beharrezkoak ziren ate guztiak zabaltzea” lor-
tu zuela33.

Aldaketa honen arrazoia Sagastiren eta Pasaiako
espedientea eramateaz arduratzen zen Ramoén
Pisénen arteko adiskidetasun estuan —nolabait esatea-
rren— bilatu behar da. Biak mota guztietako ikuskizu-
netara, kafeetara eta paseatzera beti elkarrekin joaten
ziren, adinaren aldea gorabehera. Vargasek zioen
zurrumurru horiei ez zitzaiela garrantzi handiegirik
eman behar eta behingoz amaitzeko eskatzen zuen;
izan ere prozesua urtebete baino gehiago atzeratzen
ari zen34,

VARGAS PONCEK ITSAS-MINISTROARI BIDALITAKO GUTUNA, PASATIARI BURUZKO
ESPEDIENTEAREN ARDURADUNARI DONOSTIAK MUTIL-KUTUN BAT ORDAINTZEN DIO-

LA SALATUZ

s publico y notorio en todos los corrillos de San

Sebastidn, y el asunto de sus conversaciones y
lisonjeras esperanzas, asi como el temor y melancélicos
anuncios en las plazas y atrios de los lugares de esta
comarca, que el diputado Sagasti ha estrechado una
notable e intima amistad con D. Ramén Pison, de suer-
te que son inseparables en paseos, cafés y teatros. Y por
aquellos mismos conductos, y no por otro alguno, supe
yo, como lo sabe todo el mundo, que el expediente de
Pasajes estd a informe de Pisén; y que él es la tnica
causa de tan reparable y nociva detencién que se acerca
a catorce meses.

Como aquellos dos sujetos no tienen relacion algu-
na ni vinculo anterior, Sagasti jamas estuvo en la Corte,
en ella no tiene otra misién que hacer que se revoque lo
mandado por Su Majestad, o al menos retardarlo... y
nada hay tampoco de comiin entre los juveniles afios de

Sagasti y la edad provecta de Pison, ni son de una carre-
ra, ni con otro lazo reciproco de las conveniencias de la
sociedad humana, de esta unién de dos personas tan
inconexas resulta un escdndalo notable y hablillas que,
sin duda infundadas, hacen demasiado efecto...

..ni remotamente asiento a las sospechas contra
Pisén, ni es mi 4nimo denigrar de modo alguno su sélida
y antigua reputacion, ni creer que a su discreta y publica
familiaridad con Sagasti, ni en su extrafia demora de des-
pachar el expediente, haya un misterio de iniquidad...
Pero al menos es cierto y sumamente dafioso haberse
roto el secreto tan necesario en toda operacién de esta
importancia y delicadeza. A que se agrega... que en los
muchos siglos que ha durado este pleito, son mas de uno
y mds de dos los cohechos que, estd probado, intent6 San
Sebastidn, y de que alguna vez sacé el fruto de su crimi-
nal maniobra.”



Jokabide korapilatsu hau dela-eta, kaltetuena
Vargas Ponce izango da, 1807ko urtarrilaren 15ean
Errege Ordena bat igorri baitzioten bere kargugabet-
zea jakinaraziz.

Kargugabetzearen berri izan ondoren Vargasek
Itsas Armadari idatzitako gutunean, ez zituen apenas
ezkutatzen sentitzen zuen ezinegona eta nahigabea.
Hari leporatzen zion berak inoiz eskatu ez zuen kargu
batetik kentzea3’, eta jendaurrean ezgai gisa azalaraz-
tea. lzan ere, kargu-uztea ezaguna zen jendaurrean
baina ez hainbeste, ordea, bere zereginagatik eman
zizkioten eskerronak eta bere lanarengatik jaso zituen
oniritziak. Hau dela eta, bere izen ona ez zikintzea
eskatu zuen.

Vargasen porrot pertsonala izan zen hau, baina
kargugabetze honek ederki islatzen du zein puntuta-
raino zegoen Pasaiako egoera Erresumako politika oro-
korraren gorabeheren baitan. Vargasen patua ilustra-
zioaren egitasmoarena da, kudeatzaile politikoen gai-
tasun ezarengatik zapuztuta. Une honetatik aurrera, ez
dugu Vargas Pasaiarekin lotzen duen berririk. Aukerak
izan zituen, joera liberaleko politiko gisa José
Bonaparteren gobernuarekin elkarlanean aritu ondo-
ren Kongresuan diputatu izan baitzen, lan honen
hasieran adierazi dugun bezala. 1821ean Kongresuan
Joaquin Maria Ferrer36 pasaitarrarekin topo egin bide

zuen. Iritsi al ziren elkar ezagutzera eta Pasaiari buruz
hitz egitera? Ez dakigu, baina ez dirudi. Besteak beste,
Vargas urte horretako otsailean hil zelako. Alabaina,
bere lanaren eraginak erabakigarria izaten jarraituko
du etorkizunean gure herriaren gainean hartuko diren
deliberamenduetan.

Errege Ordena honen xedea ez zen bakarrik Vargas
Ponce gainetik kentzea. Aitzitik, bertan Vargas Poncek
hartutako neurri guztiak berretsi ziten. Ordena honen
sarreran, 1805etik sortutako egoeraren errepasoa egi-
ten da eta kargugabetutakoari esker emandako aurre-
rapauso guztiak banan-banan aipatzen.

Halaber, bertan baieztatzen da aurka aurkeztutako
alegazio guztien xedea jada mendeak irauten zituen
gatazka hau betikotzea besterik ez zela eta orobat
Donostiaren eta bere erakundeen desagerpena beha-
rrezkoa zela portua kontserbatzeko.

Agiri honetan hartu ziren erabakiak zazpi dira guz-
tira; eta edukiaren aldetik ezberdinak dira haien arte-
an. Zazpigarrenak, esaterako, Pasaiarentzat bigarren
alkate bat aukeratzea baimentzen du, udalak eskatzen
zuenari jarraiki. Lehenengo biek, ordea, Donostiari
dagozkion kobrantza-eskubideak eta hiri honetako
itsasontziek badia erabiltzeko zituzten baldintzak
aipatzen dituzte.

Kaia margotzeko tenore-
an, Santa Ana 0so gustu-
ko tokia izan da artis-
tentzat: Torreak, bokale-
ak, ontziek eta
Donibaneko enparantzak
0so multzo erakargarria
osatzen dute. BLANCHE
HENNEBUTTE:
Passages: vue prise de
Ste. Anne. KUTXAko
ondare artistikoa.

Hala kaiaren etengabeko
handitzeak nola komuni-
kabideen ugaritzeak itsa-
sertza desagerrarazi
dute. Adibidez, Antxo
eta Kaputxinosen arteko
kaiak Basanoagako ont-
ziola irentsi zuen.
KUTXA Fototeka.

San Pedroko itsaertzean
ere aldaketa izugarriak
gertatu ziren. Argazki
honetan Palaziotxikia
eraikin bikaina ikusten
dugu. Kaia egiterakoan
Salinas jauregiari
(Engomez-Ildiakez
(Ciudad Real-eko
Kondea)-Ferrer sendiari)
lotutako etxe hau birrin-
du zuten.

Beraz, lehen esan dugun moduan, beste zenbait
gai paralelo aipatzen dituzte, eta hortaz, azterketa
honetatik kanpo geratzen dira.

Gainerako lau xedapenek, berriz, badute zerikusi-
rik lantzen ari garen gaiarekin. Izan ere, behin betiko
muga eztabaidaezinen ezarpenari buruzkoak dira.

Vargas Ponce zirkulaziotik kendu duten arren,
berak egindako planoa oinarritzat hartu zen
Gipuzkoako Korrejidoreari —Koroaren ordezkaria

Probintzian— hauxe agintzeko: Donostian kantonatuta
dagoen armadako Ingeniarien Komandantearekin eta
Itsas Armadako Ingeniari Arrunt José del Solarrekin
elkartzeko. Hiruren artean, plano hori baloratu eta,
egokitzat joz gero, aldatu beharko zuten. Berrikuspen
honekin, auzia behin betiko amaitu nahi zen. Errege
Ordenaren tonua nahikoa gogorra dela esan dezake-
gu, eta gai honi buruz isiltasuna betiko ezarri nahi
zuten errege-instantziak ere aspertuta zeudela suma
daiteke.

Bestalde, azpimarratu behar da 1805eko planoa-

ren zuzenketa ez dela nahitaezkoa. Zuzenketa hipote-
tikoek, gertatuz gero, gutxieneko batzuk errespetatu
beharko lituzkete, izan ere, portura begira dauden
hegalak Pasaiaren barruan mantendu behar zirela
zehazten da, herriaren eta portuaren etorkizuna ber-
matzeko bitarteko bakar gisa: “...planoak Portuko
mendien isurialdeak nahitaez barne hartu behar ditu,
bestela ezin da bere kontserbazioa bermatu.37” Hau
da, behin betiko plano horrek, zuzenduta ala ez,
Donostiak portura sarbide zuzena ez izatea bermatu
behar du une oro. Badiaren ingurua, uren isurialdea
eta portua menderatzen duten hegalak beti eta nola-
nahi ere, Pasaiako udalerriarenak izango dira.

Neurri batean, Vargas Ponceren beste lorpen bat
dela esan dezakegu. Arazoaren kudeaketatik baztertu
duten arren, bere arrazonamenduaren funtsak indarre-
an jarraitzen du eta mugiezina da.

Planoaren berrikuspena egin zenik ez dago jasota,
izan ere, 1807ko uztailaren 21ean Oiartzungo alkatet-
za kexu da, lan horretan murgildurik, Norzagarai inge-
niaria bertan dabilelako38. Baina, edonola ere eta
jarraian azalduko ditugun arrazoiengatik, ez dugu uste
Vargas Poncek trazatutako ezer aldatu zenik.

Arrazoi horien artean, lehenik, Pasaiak eskerronak
emanez Vargas Ponceri zuzendutako gutuna dugu,
non ordezkari pasaitarrak pozik azaltzen diren
Erregeak Vargasek erabakitako guztia berresten duela-
ko, udalerriak eta alkate bikoitza barne. Hori dela-eta
Vargasen esanetara egongo dira honek behar duenera-
ko39: “en la suprema orden de 15 del corriente, que se
me ha comunicado por el Ministerio de Marina, se ha
dignado la real clemencia de Su Magestad confirmar
todo lo obrado por Vuestra Seforia [Vargas] como
comisionado regio acerca de la demarcacion de térmi-
nos ejecutada entre mi [Pasaia] y San Sebastidan, y en
los demas puntos cometidos a su notoria inteligencia e
integridad... Todas estas felicidades se las debo unica-
mente a Vuestra Seforia [Vargas]. Estaré en esta confe-
sién eternamente. Y tributando a Vuestra Senoria las
mads expresadas gracias por tan grandes beneficios que
s6lo caben en su noble caracter...””

Bigarrenik, Gorteko hiriko diputatuak 1807. urtea-
ren bukaeran idatzi eta 1814an argitaratu zen memo-
ria bat dugu liburu formatuan. Hona hemen liburu
honen izenburu osoa: “Memoria de las razones con
que la Ciudad y Consulado de San Sebastian, la Aldea
de Altza y el clero de aquella parte de Guipuzcoa tie-
nen reclamadas en el Ministerio de Marina y el
Consejo Supremo del Almirantazgo las novedades que
se han hecho en el Puerto de Pasages, y en el vecinda-
rio y territorio contiguo a sus orillas. Escrita y entrega-
da a finales del ano de 1807 por el Diputado de la



Ciudad en la corte”.
Bi data horiek oso adierazgarriak
dira:

- Memoriaren idazketarena
—1807. urtearen bukaera— Vargas
Ponceren planoan aldaketarik ez
zela egon adierazten duelako; eta
egotekotan, hain txikiak izan ziren
ezen Donostiak apelatzen jarraitu
behar izan zuela, berrazterketak
nahi zuen isiltasuna gorabehera.

- Argitalpenarena  -1814—
Napoleonen okupazioaren amaie-
rarekin bat dator. 1zan ere, balioga-
betze bakarra 1809ko otsailean,
inbasio frantsesak iraun zuen bitar-
tean, José Bonapartek emandakoa
izan zen. Honek, Pepe Botella
ospetsuak, 1805eko ekainaren
Teko Errege Ordena ondoriorik
gabe utzi zuen. Ez dakigu Vargas
Poncek zer pentsatuko zuen hortaz,
gogoratu behar baitugu bizirik eta
gobernu  horretan inplikaturik

jarraitzen zuela. Izan ere, gobernu
horrekin aritu zen elkarlanean ira-
kaskuntza erreformatzeko egitasmoetan. Hori dela-
eta, ondoren “afrantsesatua” izatea egotziko diote eta
espediente bat irekiko. Baina Pasaiaren aferan ere,
gobernu frantsesaren irteerarekin, aurreko egoerara
itzuli zen eta Donostiak hutsetik abiatu beharko du
bere eskaeretan40.

Hirugarrenik,  zerga-bilketan Donostiaren
eskuhartzea zela medio Oreretak eta Pasaiak aurkeztu
aldarrikapenak argitzeko 1817-18 bitartean emandako
ebazpenetan ere, 1805ean agindu eta 1807an berretsi
zenak indarrean irauten zuela baieztatzen zen.
Txosten hauetan, kaiaren ondamendi-egoera totala
zela esaten da, garbitzeko diru-falta zela eta. Zergak
nola bildu eta inbertitu ezin argiago zehaztuta egon
arren (erabileragatik ezarritako zerga, Filipinetako
Elkargoaren ekarpenak, Probintziak jasotzen zituen
alkabala delako zergaren bidezko kopuruak), 1776tk
irregulartasun ugari gertatzen ziren. Koroak berak
1816an eskatu eta itzuli gabe zegoen aurrerakinak
egoera gehiago larritzen zuen.

Dirua itzultzeko eta Donostiak burutzen zituen
kobraketak bertan-behera uzteko agindu eta berresten
zituzten txostenek, 1805eko agindutakoak berean
zirautela zehazten zuten, emandako mugak barne.

Azkenik, esan dezakegu guk aurkezten dugun ibil-

bide historiko hau ez dagoela kontraesanean beste his-
torialarien bertsioekin. Esaterako, Serapio Mujikaren
lan eta ohar historikoen artean ere eskuz idatzita azalt-
zen den gertaeren kontaketa bera da. Eta, halaber,
Vargas Ponceren jarduerari —ia iraintzeraino mespret-
xua erakutsiz— oztopo gehien jarri dizkion historialari
donostiar Banus Agirrek gertaera-segida hau onartu
beste erremediorik ez du#1.

Bi autore hauek diote 1827an Donostia berriz ere
saiatu zela San Pedrorekin elkartzen portua berresku-
ratzeko. Saiakera hau bi alderdien —San Pedroren eta
Donostiaren— arteko adostasun batean zetzan, non
sanpedrotarrak ados egongo ziren hiriarekin berriz
elkartzeko erabakiarekin. Batasun honek, ordea, ez
zuen aurrera egin, eta 1828ko apirilaren 23ko Errege
Ordena batean, portua garbitzeko Batzorde berri bat
sortuko da, araudi berria ezarriz42.

1829ko maiatzean, Batzorde berri honen aurre-
kontuak jaso ziren. Hemen ere ez ziren mugak eta
mugapeak zalantzan jartzen. Horren ordez, Portuaren
garbiketarekin zerikusia duten ekintza zehatzak jarri
ziren abian. Banus Agirrek berak dio orduz geroztik
“ez dela udal-mugapeen gaia gehiago mahaigainera-
tuko ofizialki"43. Eta gauza bera adierazten du Serapio
Mujikak, 1848an oraindik jurisdikzio pasaitarra
“Vargas Poncek mugatu zuen bezalaxe” jarraitzen

Vargas Ponceren aurka
gehien nabarmendu den
ikerlaria BANUS donos-
tiarra dugu. Halere,
mapatxo honetan ageri
denez, hark marraztu
zuen Pasaiako muga ger-
tuago dago Vargasek
mugatutakotik Pasaiari
egun aitortzen zaizkion
mugetatik baino.

VARGAS PONCEREN XEDAPE-
NEN ETA PLANOEN BERRESPE-
NAK XIX. MENDEAN

Serapio Mugica historialariaren oharren artean, ondoko irudia aurkitu dugu.
Argazkia da, eta 1787ko mapa bat dela baino ez du esaten. Gipuzkoako
Artxibategi Orokorra (JD SM 20-13).




Trenbideak izugarrizko
aldaketak ekarri zituen
Pasaiara.

Itsasoari begira dauden
magal guztiak Vargas
Poncek Pasaiako muga-
ren barruan sartu zituen.
KUTXA Fototeka.

IRUDIENEZ, 1T805EAN SORTUTAKO EGOERA

ez zuen beste ezein xedapenek alda-

tu. Baina liskar juridikoa berpiztu

egin zen 1870ean, eta protagonista

nagusiak Pasaia eta Donostia, eta
neurri txikiago baina garrantzitsu batean, Errenteria
eta Altza izan ziren.

Hiru gertaera nabarmendu behar dira hemen:

- Lehena, dudarik gabe, hemeretzigarren mendea-
ren erdialdetik Antxo-Molinao eremuaren balioa han-
ditu izana da. Pasaiako portua suspertzeko garaiko
itsasontzien trafikoa berregokitu behar izan zen eta
horretarako nahitaezkoa izan zen kai berriak eraikit-
zea eta portuko azpiegiturak erabat berritzea.
Honekin batera, portuaren inguruan eraldaketa
garrantzitsuak izan ziren. Lehena 1848an hasi zen
—Serapio Mujika historialariak lehen adierazitako

urtean, hain zuzen- Irun-Madril errepidearen erai-
kuntzarekin. Komunikazio-bide hau Antxoren paretik
igarotzean, zubi bat eraiki behar izan zen Molinaoko
ubidea bideratzeko. Dinamika berean kokatu behar-
ko litzateke trenbidea. Mugimendu honek guztiak
gaur egun Pasaia kokatzen den paduraren lehorketa
dakar.

1853an probintzi erakundeek Portua sustatzeko
politika aktiboa abiatuko dute. Sustapen hau ekimen
pribatuak ere bultzatuko du batzuetan. 1861, 1866,
1868-70,... Batzordeen eta Diputazioaren aktek egi-
tasmo hauek jasotzen dituzten urteak dira.
Beranduago, hemeretzigarren mendeko 80ko eta
90eko hamarkadetan, hauek eta beste obra batzuk
—egungo Portuaren eta bere inguruaren fisionomia
gehiena itxuratu dutenak— martxan jarriko dira eta bai-
ta gainditu ere4s.

- Bigarren gertaera garrantzitsua Pasaiako udal-
administrazioarekin lotuta dago. Goian esan dugun
bezala, 1807tik herriak auzo bakoitzean aginte osoa
zuten bi alkate zituen. Denborarekin, bereizketa admi-
nistratibo hau nabarmendu egingo da. Hemeretziga-
rren mendeko 60ko eta 70eko hamarkadetan, bada,
udal-akten liburuek bi auzo pasaitarren arteko batasu-
na desegiteko proposamenak jasotzen dituzte. Egia
esan, batasun hau nahikoa ahulduta zegoen; izan ere,
badirudi bi auzoek bereizitako administrazioak zituz-
tela, bakoitzak bere diruzaintzarekin.

Hauxe zen bereizketarako argudiatzen zen arra-
zoietako bat: San Pedrok batasunak berekin ekarriko
zituen gastu administratiboei ezin izango zien aurre
egin4t. Hau egia izatekotan, esan dezakegu Portuaren
garapenak ordura arte ez zituela espero ziren emaitzak
lortu. Edo, behintzat, pasaitarren ongizatean ez zuela
eragin positiborik izan. Edonola ere, uste dugu Vargas



Poncek diseinatutako udal-mugen ezarpena eragoztea
erabakigarria izan zela egoera honetan.

Gorago esan dugun bezala, ordura arte adore falta
nabarmena zen baina hemeretzigarren mendearen
erdialdean gauzak aldatzen hasi ziren. Beraz, logikoa
da batasunarengatiko interesa, hortik aurrera, udale-
rriaren eta bere gobernuaren inguruko jarduera politi-
ko eta judizial handiago batengatik ordezkatzea.

Hala ere, interesgarria litzateke jakitea zein eragin-
maila zuten pasaitar nagusienen interesek —horietako
batzuk goi mailako ardura politikoak zituzten— eraba-
ki hauetan4’. Eta orobat, haien joera politikoek
—Pasaiarentzat garrantzitsuak ziren erabakiak hartzen
zituzten gobernuen joera politikoekin bat zetozen edo
ez kontuan hartuz— herriari eragiten zioten neurrietan
ondoriorik zuten ala ez jakitea.

Hirugarrenik, Altzak hasitako bereizketa-proze-
sua nabarmendu behar da, Portuaren inguruko erre-
klamazio jurisdikzionaletan eragingo duen udal-era-
kunde berri bat baita. Altza ez zen egun ezagutzen
dugun auzo jendetsua. Aitzitik, herri landatarra zen,
San Martzial elizaren inguruan gune bat eta barreia-
tutako baserri asko zituena. Horietako baserri gehie-
nak Vargas Poncek Pasaiako mugape berriaren
barruan sartzen dituen hegaletan zeuden. Altza,

1910ean hiribildu titulua lortu zuena, bi aldiz banan-
du zen Donostiatik: lehena Hirurteko Liberal izene-
koarekin bat etorriz, 1821. eta 1823. urteen artean,
eta bigarrena, 1879tik aurrera, Gerra Zibilaren ondo-
ren gobernu kolpista Donostian ezarri arte luzatu
zen.

Espainiako Erresumaren berregituraketa adminis-
tratiboak eta hemeretzigarren mende osoan lagun
duen asaldaketa politikoak Portuaren inguruan hartu-
ko diren erabakietan ere eragingo dute.

Hain zuzen, Gobernazioko Ministerioak Espainia-
ko Erresumaren udal-mugape guztiak zedarritzeko
egin zuen Dekretua izango da 1827-1828tik baretuta-
ko eztabaida hau piztuko duena. Dekretu hau
Madrilen dago izenpetuta 1870eko abenduaren 23an
eta 1871ko martxoaren lean, gure Probintziako
Aldizkari Ofizialean argitaratuta.

Mugarri hauek ez ziren sekula ipini, izan ere, bi
udalerriak —Altza eta Pasaia— ez ziren ados jarri haien
kokapen egokian, 1871n horretarako bildu ziren
arren.

Gaia, berriz ere, auzitegietan ebatzi zen.
Honenbestez, Pasaiako udalerriaren mugen inguruko
auzi berri baten aurrean gaude.

Industria-garapenaren
aurreko Pasaiari lasaita-
suna zeriola ematen du.
BLANCHE
HENNEBUTTE: Port de
Passages: vue prise du
grand route. KUTXAko
ondare artistikoa.

CASTILLO, PUERT0 DE PASAGES Y SUS INMEDI.

Baserrien izenak, ohi bezala, hain-
batetan gaizki idatzita dauden
arren (adibidez: Zabaleta
Zamateteren ordez; Yrumbe
Tlunberen ordez, Amador
Trintxerren ordez...) 1851ean sina-
tutako plano honek ederki jasotzen
du industriak aldatu aurreko
Pasaia. Donibaneko soka-fabrika,
Basanoagako ontziolaren gaineko
Istillero (Astillero) baserria edota
Ferrer ahaltsuen izenpean agertzen

kT S

den Salinas jauregia antzeman dai-
tezke. Itsasbeheran, badiaren
barruko guneak ezin erabili direla
segitzen dute. Esparia. Ministerio
de Defensa. Archivo Cartogrdfico
v de Estudios Geogrdficos del
Centro Geogrdfico del Ejército.

Hemeretzigarren mende-
ko erdialdetik, Antxo
gune estrategikoa eta,
era berean, auzi-iturri
bilakatu zen. Argazki
honek erakusten du lur-
sail-transakzioa egon
zela Mandas-eko
Dukearen finka baten eta
Astillero (Istillero) base-
rriaren lursailen artean,
ur-biltegia eraikitzeko.
Pasaiako Udal
Artxibategia.

7.1 Antxoren galera eta itzulera

Testuinguru honetan, hamalau urte iraungo duen beste
gatazka bat garatuko da. Liskarraren fase honetan,
Donostia Pasaiaren antolaketa “berezia” dela-eta bi
auzoek zuten ahultasunaz baliatu zen.

Zedarritzeari buruzko 1871ko desakordioaren
ondoren, 1876ko abuztuan, Donostiak Antxon trenbi-
deak okupatzen lurrak eskatu
Diputazioan48. Pasaiak datuak aurkeztu zituen bere
jurisdikzioa zela frogatzeko, hala nola, trenbidearen
inaugurazioa, Espainiako Erreginari egindako ongieto-
rria, arrain-sareen gainean aplikatutako aginduak,
obra-baimenak, epaitegia, erregistro zibila...

zituen zituen

Prozesuan zehar ordezkari pasaitarrek beren artxi-
boaren berrikuspen sakonari ekin zioten eta, aurkeztu-
tako argudioen artean, Vargas Ponceren bidez Carlos
IV.a Erregeak xedatutakoarekin kontraesanean zegoen
edozein mugaketa errefusatzen zutela nabarmentzen
da%9.

Baina gertaerak haien kontra jarriko dira, izan ere,
kai berriak (Antxo eta Berratxoko) egokitzen, eta trena-
ren bidezko garraioa, itsasoko trafikoa, itsasontzien
hornidura eta kontsumo orokorrarengatik jasotako
mozkinak handitzen doazen arren, mugarriek jarri
gabe jarraitzen dute.

Pasaiak, bere legezko eskubideak egiaztatzearren,
Estatuaren agiritegietara joko du, herriko seme gaile-
nen, hala nola, Seoaneko Markesaren50 edo bere abo-
katuen —bereziki Agirre-Miramon familiaren— adiski-
deen laguntzarekin berriz ere. Bilaketa honetan,
Vargas Poncek idatzi zuen jatorrizko espedientea
topatu zuten —guk azterlan honetan aurkezten dugun
espediente bera, hain zuzen—, baina ez honek eginda-
ko jatorrizko planoa.

Egoera honetan, 1884an Diputazioak Altzari —jada
Donostiatik independente— esleitu zion Antxo eta
Molinaon lehortutako lursailetan egokitutako portual-
dearen administrazioa.

Pasaiak bere interesei kalte egiten zioten epai pro-
bintzial guztien aurka alegatu ohi zuen eta, 1886an,
garai hartan ospe handia zuen Antonio Maura5! abo-
katua kontratatu zuen. Antonio Maura Espainiako
Gobernuaren presidentea izatera iritsiko da. Maurak
beti emango dizkie ordezkari pasaitarrei baikorrak iza-
teko arrazoiak eta itxaropenak, batez ere 1888tik
aurrera, lan gehiena amaituta. Gertakariek arrazoia
emango diote.

Administrazioarekiko  auzietako  prozesua
1890eko ekainaren 2Tean emandako epaiarekin
amaitu zen. Epai honek Vargas Poncek 1805ean
Pasaiako udalerriarentzat finkatutako mugak behin
betikotzat eta bakartzat joko ditu. Beraz, aurreko
epaiak baliogabetu eta itsasoari hartutako lursailak
Pasaiarenak zirela erabaki zen.

AUZIAREN UNE NAGUSIAK 1890¢eko EPAIA ARTE:

- 1876-VIII-22: Donostiak trenbideak Antxon oku-
patzen zituen lurrak eskatu zizkion Diputazioari,
Pasaia Altzan bidegabe sartzen zela salatuz: “el
Ayuntamiento de San Sebastidn se dirigio a la
Diputacion quejdndose de las intrusiones que supo-
nia cometidas por Pasages en el término de Alza;
pidiendo se declarara solemnemente que los terrenos

ganados al mar desde la escollera de Alza en direc-
cion al tiinel de Renteria para dar paso al ferrocarril,
corresponden al distrito municipal de San Sebastidn
en el término del mismo Alza hasta la linea de limites
de Renteria.”

- 1876-X-15: Pasaiak arrazoibide hau gezurtatuko

du, ordura arte bertan aurrera eraman dituen jarduera
jurisdikzionalak zehaztuz: trenbidea inauguratu;
Erreginari egindako harrera; arrain-sareei buruz
Diputazioak emandako agindua betearazi; obrak
burutu eta zuzendu; gobernuaren goragoko instant-
zien eskakizuna betez, gerra iraun zuen bitartean,
burdin eta telegrafi instalazioak zaindu; udal-epaite-
gi eta erregistro zibilaren esku-hartzea, etab.

1884-IV-24: Diputazioak badia inguratzen zuten lur-

sailen administrazioa Altzari esleitzea erabaki zuen.

1886-1I-11: Gipuzkoako batzorde probintzialaren
epaia, aurreko erabakia berretsiz; eta Pasaiaren ale-
gazioa.

1890-VI-21: Administrazioarekiko auzietako auzite-
giaren epaia. Vargas Poncek 1805ean xedatutakoa
indarrean zegoela berresten zen. Antonio Maurak
defendatu zuen Pasaia auzitegietan.

1886an, Antxo eta
Molinao bitarteko padu-
ra lehortu eta gero, egi-
niko planoa. Gipuzkoako
Artxibategi Orokorra
(DM 23-33).

Hogeigarren mendean,
industriari lotutako haz-
kundeak Pasaiako neka-

zaritza- gune urriak
murriztu zituen. Lehen
planoan, Istillero
(Astillero) baserria ikus
daiteke, Antxoko lagun
askok “Istilu” izenarekin
gogoratzen duen base-
rria, alegia. Baserri
honen malkar azpian,

Basanoagako ontziola

zegoen. KUTXA
Fototeka.

Epai honen garrantzia begi bistakoa da. Alabaina,
aipatu denean, ez da bere osotasunean baloratu.
Eskuarki, Pasaiaren lorpen bat bezala nabarmendu
da Antxo bere udalean sartzea lortzen duelako.
Baina ematen dituen argudioak harago doaz. Egia da
eztabaidatu zen gaia Antxori buruzkoa dela batez
ere, baina epaiaren oinarri gisa aipatzen diren iritziak
oso argi uzten dute Vargas Poncek 1805ean egindako
mugaketa dela Antxo —edo itsasoari hartutako guz-
tia— Pasaiari esleitzea ahalbidetzen duena. Eta arra-
zoibide honek jatorrizko plano horren barruan dago-
en eta eztabaidaren xede den beste edozein muga-
rentzat ere balio beharko luke. 1zan ere, epaiak dioen
bezala, horixe izan da egin den zedarritze bakarra
eta horren ondoren ez da inolako indargabetzerik
izan.

Zedarritzea ez ezik, itsasgizon cadiztarraren arra-
zoitze osoa ere jasotzen da. Orobat gogorarazten du
bi auzoen batasunaren arrazoia badiaren kontrola
zela-eta Donostiak eta alboko herriek zituzten auziak
desagerraraztea dela. Epai honek dio honek balioz-
koa izaten jarraitzen duela, “Gobernuak ez baitu
baliorik gabe utzi” eta Vargas Poncek erabaki horiek
“Erregeak emandako ahalmenak erabiliz” hartu bait-
zituen.

Era berean, epai honek Koroaren azken oniritzia
falta duela aitortzen du, baina Pasaiak eremuan egin-

dako jarduerek sobera egiaztatzen dute beren balio-
tasuna eta onarpena. Beraz, arazoa honela konpont-
zen da: “con el estado posesorio en que se haya el
Ayuntamiento de Pasages de lo que como su término
municipal le fue asignado en mil ochocientos cinco
por el Delegado Regio [Vargas Ponce] comisionado
al efecto”.



(X4

1890. URTETAN AUZITEGI KONTENZIOSO-ADMINISTRATIBOAK EMANDAKO

EPATA

onsiderando que el Rey Don Carlos IV por su

Real Cédula de veintisiete de mayo de mil ocho-
cientos cinco, mandé separar la aldea de Pasages de
San Pedro de la jurisdiccion de San Sebastian, unién-
dola a la inmediata villa de Pasages de San Juan,
constituyendo con las dos una sola villa con el nom-
bre de Pasages, con el fin de que desapareciese de
una vez controversia que de antiguo venian soste-
niendo la mencionada ciudad de San Sebastidn y los
pueblos que rodean el puerto de Pasages. Y a este fin
decidi6 que se archivase el expediente, imponiendo
perpetuo silencio en este negocio para no oir en lo
sucesivo queja ni reclamacién alguna, nombrando al
Teniente de Navio Don José de Vargas y Ponce para
que realizase la uniéon de ambos Pasages y cumplie-
ra lo demas dispuesto en dicha Real Cédula.

Considerando que las operaciones de deslinde
practicadas por Vargas Ponce para sefialar los limites
del nuevo término municipal en virtud de la
Comision regia que le confirié la Real Cédula expre-
sada, fueron formalizadas en instrumento publico y
aclarados de un modo inequivoco por el plano cro-
quis que formé el mismo Vargas y por estas circuns-
tancias no puede menos de apreciarse su valor aten-
diendo a que el Gobierno no ha declarado su nulidad
y las practicé Vargas ejerciendo las amplias faculta-
des concedidas por el Rey para que tomase por si las
providencias que estimase convenientes.

Considerando que si es cierto que no consta que
tales trabajos fuesen aprobados de un modo expreso
por el Rey y que San Sebastidn protest contra los
mismos en el acto de realizarlos contrariando lo dis-
puesto por aquella Soberana Disposicion, no puede
negarse el hecho de que fueron archivados en el
Almirantazgo y entregada copia de ellos a Pasages
como cosa legitima y definitiva, y desconocerse que
el estado de cosas que el Comisario Regio dejo esta-
blecido, se observo y respeté sin contradiccion hasta
mil ochocientos setenta y uno en que con motivo de
dar cumplimiento al Decreto que mandé proceder a
la demarcacion y deslinde de los términos municipa-
les surgi6 la reclamacién de Alza continuando la
antigua de San Sebastidn que ha sido origen del pre-
sente pleito.

Considerando que si este deslinde no se ha de
tomar como definitivo por no haber recibido la san-
cién del Monarca no puede menos de considerarse
como un proyecto realizado y consentido por los
pueblos interesados en el mero hecho de no haberse
alterado como se ha indicado por el Gobierno y
haber estado el Ayuntamiento de Pasages ejerciendo
siempre su jurisdiccién administrativa sobre los

terrenos litigiosos que a su termino fueron incorpo-
rados en Unica operacion de deslinde que ha practi-
cado realizada al nacimiento de la nueva villa de
Pasages.

Considerando de aqui, que examinada en la sen-
tencia apelada la posesion de hecho para determinar
a cual de los dos municipios contendientes corres-
ponde la jurisdiccion de los terrenos que se disputan,
se resuelve esta cuestion con el estado posesorio en
que se haya el Ayuntamiento de Pasages, de lo que
como su término municipal le fue asignado en mil
ochocientos cinco por el Delegado Regio comisio-
nado al efecto, ejerciendo en él sus representantes
administrativos los actos jurisdiccionales de vigilan-
cia e inspeccién que son su consecuencia.

Y considerando que los actos de jurisdiccion que
invoca el pueblo de Alza son posteriores al Real
Decreto de veintitrés de Diciembre de mil ochocien-
tos setenta, y nada pueden influir, sino por el contra-
rio hay que resolver esta cuestion de jurisdiccién a
favor de los Ayuntamientos de Pasages, porque ince-
santemente han venido ejerciéndola, como se ha
dicho en el anterior “Considerando”, y la ha conti-
nuado después de ese Real Decreto hasta reconocido
ese derecho por las autoridades como se demuestra
de una manera evidente por los documentos aporta-
dos al expediente gubernativo y en el juicio de pri-
mera instancia ante la Comisién Provincial de
Guipizcoa en el termino de prueba.

FALLAMOS:

- que debemos revocar y revocamos la sen-
tencia dictada por la Comisién Provincial de
Guiptzcoa en once de febrero de mil ochocientos
ochenta y seis

- y declarar los terrenos ganados al mar y que
son objeto de este pleito pertenecen al termino muni-
cipal de las Villas de Pasages de San Pedro y Pasages
de San Juan.

Asi por esta nuestra Sentencia, que se publicard
en la Gaceta de Madrid y se insertard en la coleccién
legislativa, lo pronunciamos, mandamos y firmamos
= Félix Garcia Gémez = Pedro de Madrazo = Angel
M Dacairete = Ddmaso de Acha = José M Valverde
= Candido Martinez = Cayo Lépez =Publicacién =
Leida y publicada fue la anterior sentencia por el
Excelentisimo Sefior Consejero D. Cayo Lopez,
Ministro del Tribunal Contencioso-Administrativo,
celebrando audiencia publica en el dia de hoy, de que
como Secretario de Sala, certifico en Madrid a vein-
tiuno de junio de mil ochocientos noventa.”52

7.2 Batasunaren birmoldaketa

1890eko epaiak hausnarketa sakona eragin zuen
Pasaiako udalerrian. Auzi honek iraun duen denbo-
ran, Altzak jaso ditu eremu honetan garatutako jardue-
rengatik zegozkion industri kontribuzioak eta gainera-
ko zergak. Orain, argi dago ez duela inolako errazta-
sunik emango kopuru hauek itzultzeko. Gainera,
Antxoko auzotar batzuek batzorde bat eratuko dute
eta batzorde hau Pasaiatik bereizi eta Altzan sartzea-
ren alde agertuko da.

Egoera honen aurrean, nabaria da Pasaiaren anto-
laketa birmoldatzeko eta auzoen administrazio parti-
kularraren gainetik Udalaren batasuna indartzeko
beharra. Pasaiako udal-ordezkariek ez zioten inori
errua bota nahi banantzeagatik eta bi auzoak politika
orokorreko arrazoiengatik bereizi zirela adierazi
Aitzitik, elkartzeko nahia justifikatzeko
1890eko abenduan eta 1891ko maiatzean eman ziren
arrazoietan, zaila da ez ikustea Vargas Poncek eta
Pasaiako lehen udalek mendearen hasieran argudiatu-
takoaren herentzia: armonia, zoriontasuna, energia,...
“reconociendo que para la marcha de una buena y
perfecta administracion que ha de hacer la felicidad de
los municipios constituyendo una buena Villa con un
mismo y unico Ayuntamiento...”.

zuten.

Gainera esaldi batzuk ere Vargasen diskurtsotik
kopiatuta daude: “colocados ya en el edificio de nues-

tra felicidad, la completemos con una inalterable armo-

nia, echando un sempiterno y generoso olvido a odios
extraios va caducos e impotentes>*, estableciendo las
bases de union y constitucion del Ayuntamiento de esta
renaciente villa, consagrando todos nuestros esfuerzos
a embellecerla y prosperarla en unién con el barrio de
Ancho... Si, los dulces efectos de la sabia y justa resolu-
cion de aquel alto Tribunal, devolviendo a Pasages, su
legitimo dueno, todos los términos ganados a su impor-
tante puerto y sin los cuales era inevitable su total ruina,
ha de contribuir sin género de duda, al engrandeci-
miento y embellecimiento de esta Noble y Leal Villa
por lo que espero de vosotros que, guiandonos los mis-
mos sentimientos que guian al que tiene el honor de
dirigiros este ruego, completareis la obra que nos pro-
ponemos, estableciendo, en esta misma reunion, con la
inalterable armonia que dejo indicado, las bases de
unién de esa Noble y Leal Villa de Pasages” °5.

Nabarmendu behar da une oro itzultzeaz hitz egi-
ten dela. Hau da, bakoitzak berea berreskuratzeaz.
Bereziki esanguratsua iruditzen zaigu honako esaldia:
“colocados ya en el edificio de nuestra felicidad”.
Ezbairik gabe, zoriontasuna ekarriko duen eraikin hori
zabaltzen ari den portua da. Alabaina, ia 100 urte iga-
ro behar izan dira56 hau guztia abian jartzeko eta badi-
rudi ezinezkoa izan zitekeela Antxo-Molinaoko eremu
guztia Lasala®? jaunak lehortu izan ez balu. Ez da
harritzekoa, beraz, 1805eko lankidetza-izpiritua orain
berpiztea.

San Pedron eta
Trintxerpen kaiak erai-
kitzean Salinas jauregia
birrindu zen. Jauregia,
inguruko beste baserri
batzuekin batera,
Ferrertarrena zen. Haren
tokian, Nautika Eskola
dago egun...

KUTXA Fototeka.

... errepide ondoan
dagoen armarria da leku
honek zuen garrantzia-
ren lekuko bakarra.

Espiritu hau Pasaiako bi auzo zaharretatik Antxoko
gune populatu berrira zabaldu zen. Horretarako,
1891ko maiatzaren 24tik aurrera behin betiko abiatu-
ko den udal-funtzionamendu berrirako oinarriak sortu
ziren58,

7.3 Egoera berria, arazo zaharrak

1890eko epaiaren ondorioz, Pasaiako mugak eta
mugarriak behin betiko finkatzeko hainbat saiakera
egin ziren bertako auzotarrekin. Saiakera hauetan,
hainbat konbinazio eginez, Donostiak, Pasaiak eta
Altzak hartu zuten parte.

Egoera behin eta berriz errepikatzen da: ordez-
kariak bildu egiten dira baina ez dute konponbide
praktikorik aurkitzen. Hala ere, 1890eko azaroan,
Diputazioak hilabeteak lehenago emandako
epaian xedatutakoa hertsiki betetzen ez duen edo-
zein motatako erabakia ezeztatu zuen. lzan ere,
hain zorrotz erabakitako gai baten aurrean,
Diputazioak ez zuen berriz ere auzi judizialetan
sartu nahi.

Tamalez, ez dirudi hau bete zenik59. Esan deza-
kegu protagonistek ez zutela ikuspuntu historikorik
izan, izan ere, dirudienez ez dira sentitzen auzi his-
toriko luze baten zati, “soilik” administrazioarekiko
auzietako prozesu zehatz baten zati baizik. Epaiaren
irakurketak “itsasoari hartutako lursailak” leloa
gogoraraztera mugatu ziren, 1805eko mugak alde
batera utziz eta bide judizialetik agindutakoaren
interpretazio partzial bat eginez. Litekeena da
Vargas Ponceren jatorrizko planoa ez aurkitzeak
—Altzaren eta Donostiaren arteko auzian aipatu
bezala— zerikusi handia izatea honekin. Baina kon-
tuan hartu behar ditugu garaiko interes politikoak,
batez ere Pasaiako pertsonaia boteretsuenak, kargu
publikorik ez bete arren erabakiak hartzeko unean
eragin handia zutenak.

Horregatik guztiagatik, 1890. urtearen ondorengo
mugaketa hauen edo mugaketa-saiakera hauen
emaitzak ezegonkorrak eta kontraesankorrak izan
ziren. Erreklamazioen, inoiz konpondu ez diren tira-
biren eta behin ere ixten ez zen auzi bati behin beti-
ko irtenbidea bilatzeko eskaeren etengabeko dinami-
ka bat sortu zen. Horixe gertatu zen 1889ko azaroa-
ren 11n eta 1928ko otsailaren 15ean, Altzak eta
Pasaiak mugarri komuna itsasoraino eraman zutene-
an. Donostiak ez du hau inoiz onartuko.

1889an, adibidez, Altzak eta Pasaiak Donostiak
—bere protestak gorabehera— bigarrenarekin
Illurgitako kalan mugarik egiten ez zuela erabaki
ondoren, hauxe dugu: “terminada esta operacion
pasaron a ocuparse del deslinde por la parte Sur de
Pasages por Norte de Alza o sea entre el punto de la
Herrera pasando por Ancho, hasta el limite de
Renteria. No habiendo limite alguno establecido de
hecho ni de derecho por esta parte, que mientras
Pasages de San Pedro reclama, cuando menos, todo
cuanto anteriormente banaba el mar, Alza reclama
también como jurisdiccion suya todo lo robado a él
con motivo de las obras del puerto; y como este asun-
to de suyo largo y enojoso, se encuentra pendiente de
resolucién en el Supremo Consejo de Estado, ambas
comisiones opinaron que no procedia ni era de su
incumbencia la prdctica de ninguna operacion en
este punto.”60



Hau da, biak ados zeudela onartzean Donostia ez
dela iristen Ulia eta Mendiolako bukaerako zatiraino,
baina ez zetozen bat beren muga propioei zegokie-
nez. Logikoki, hemeretzigarren mendeko azken urte-
etan egonda, eztabaida nagusia Antxoren eremuaren-
gatik pizten da, hauxe baita interes ekonomiko eta
sozial gehien duena, garatzeko dituen aukerak direla
eta: trenbidea, kaiak, industria, paduren lehorketa,
populazioaren hazkundea...

Hogeigarren mendean jada, eta Donostiak
Altzaren independentzia konpondu ondoren, 1939ko
mugaketa-aktak argi utzi zuen ez zegoela inolako
adostasunik Donostiaren eta San Pedroren mugei
buruzé!.

Gaiaren indefinizioa begien bistakoa da; izan ere,
hainbat dokumentutan egiazta baitaiteke Herrera edo
Molinao Pasaian erabat kokatuta dauden eremutzat
hartzen direla®2.

Espazioaren antolamenduaren ikuspuntutik, bai-
na baita auzi, gastu eta errepikapen gehiago eragozte
aldera, 1891ren bukaeran Diputazioak irtenbide bit-
xia proposatu zuen: Altza eta Pasaia batzea behin

betiko irtenbide gisa®3. Alabaina, ideia hau ez zen
garatu.

Aitzitik, Donostiako indarrek ez dute amore
emango irtenbide tradizionala azken erremedio gisa
aplikatzeko ahaleginean: Erdi Aroko eta Aro
Modernoko mugetara itzultzea, Altzaren, portuaren
eta Pasaiako udalerri guztiaren anexioaren bidez64.

Senokozuloa.

URREKO PARAGRAFOETAN ISLATUTA GERATU
den bezala, Pasaiaren udalerria norai-
no iristen zen zehazteak hogeigarren
mendean ere eztabaidak sortuko ditu,
muga horiek zeintzuk izan behar zuten
zehatz-mehatz azaltzen duten agiriak egon arren.
Goian aipatutako 1890eko eta 1899ko epaiek argi
uzten dute, eta behin eta berriz gogorarazten dute,
edozein eztabaida dela medio, 1805ean Vargas
Poncek erabakitako mapa dela kontuan hartu behar
den tresna. Hala ere, egun agerikoa den moduan,
lurraldearen mugaketa hori ez zen errespetatu.

Eta hogeigarren mende osoan zehar hainbat saia-
kera izan dira lurraldea txukuntzeko. Une honetan,
ordea, ezin dugu etengabe irekita dagoen prozesuan
pentsatu, beste garai batzuetan gertatu den bezala;
etengabe arazoak sortzen dituen kontu bat dela
pentsatu behar dugu. Arazo hauek auziak itxi gabe
jarraitzen duela gogorarazten digute eta gainera,
izugarrizko nahasketa eta ezjakintasuna dago haien

gainean.

Ezjakintasun harrigarri hau oraindik ulertezinago
bihurtzen da hogeigarren mendean zehar Pasaiaren
hedadura jurisdikzionala argitzeko saiakerak izan
direla egiaztatzean. Baina egintza hauetan egiten
diren eskabideetan ez da inoiz proposatzen 1805ean
edo 1890ean emandako epaien betearazpen zehatzik.
Eskabide hauek ere ez dira dagoen arazoa konpontze-
ko irtenbide globalak bilatzen dituzten planteamendu
orokorrak, arazo zehatzak baizik, Pasaiako geografia-
ren leku jakinei buruzko desadostasunek sortutakoak.

Ondorioz, Pasaiaren eta Donostiaren arteko gune
mugakideetan jazotzen diren mugimendu gutxi-asko
arraroei buruz udal-aktetan topatzen ditugun aipame-
netan banalerro hau beti jartzen da 1805ean xedatuta-
koa baino beherago, eta beraz, jatorrizko muga pasai-
tarrek egon beharko luketen lekuetatik urrun.

Esaterako, 1937ko maiatzaren 15ean Portuko
Obren Batzordeak Antxon egindako lanen kariaz,
Udalak azpimarratu zuen Altzarekin zuen banalerroa
beti begien bistan izan nahi zuela. Hori dela eta, por-
tuko ingeniari Markina jauna muga hauei buruzko
azterketa bat abiatzearekin ados egongo da®5. Kontu
honek, lehen esan dugun bezala, argitu gabe jarraitzen
du 1939. urtera arte.

8.1 Udal frankistak: beretzeko azken
saiakera. 1939-1948

Alabaina, Gerra Zibilaren bukaerarekin, Donostiak
Altza ordezkatuko du, izan ere, udal frankistaren lehen
neurria Altza beretzea izango da. Beretutako eremu
berriarentzat hainbat erabilera aurreikusi ziren: aire-
portua, lorategi-hiria, etab. Egitasmo hauek, nabaria
den bezala, ez ziren gauzatu.

Altza eta Astigarraga beretzearekin batera,
Donostiaren helburu espantsionistek Pasaiako portua,
San Pedro, Trintxerpe, Antxo eta Herrera barne hart-
zen dituzte. Pasaiako Udalaren —zeinak 1940ko apiri-
lean udalerrien bat-egitea jorratzeko batzorde bat
osatzea errefusatuko duen— ezezkoa eta aurkaritza

ra gorriak Vargas Poncek
J Pasaiari atxikitako baserriak hart-
zen ditu bere baitan; honi, baserri
d hauen lurra gehitu behar zaio
(marra berdea). Marra urdinak,
berriz, Pasaiari administratzen
utzi zaion lur urria mugatzen du.
Pasaiako Udala Hirigintza Saila.

Hogeigarren mendearen
hasieran jada nabarme-
nak dira kaiaren itxural-
daketa eta inguruko
azpiegitura eta indus-
triak. Pasaiako Udal
Artxibategia.

direla eta, hiriburuko Udalak etsi egin beharko du.
Hala ere, Donostiak berriz ere gaia mahaigaineratu-
ko du 1945ean66. Pasaiako alkatetzaren aldaketarekin,
eta Altza beretzeak Donostiaren lursailak portuaren
inguruan kokatu zituela aprobetxatuz, hiriburua Vargas
Ponceren aroaren aurreko egoera berreskuratzen saia-
tuko da. Baina Pasaiako alkatetza berriak beretzea
defendatzen ez duela ikusirik, gaia udalen arteko auzi
gisa proposatu beharrean, Donostiak Gobernazioko
Ministeriora igorriko du zuzenean bere asmoa.
Horretarako, 100.000 biztanletik gora dituzten hiriei
mota honetako beretzeak gauzatzeko ahalmena ema-
ten zien Udal Legearen artikulu batean oinarritu zen®7.

Pasaia osoa elkartu zen egitasmo honen aurka.
Erabateko gizarte mobilizazioa izan zen, hein handi
batean alkate eta Pasaiako Falange-ko buruzagia zen
Carlos Yarza buru duena®8. Hauxe aldarrikatu zuen
Udalak ohar batean: “A este fin, con el apoyo total del

vecindario, se dispone a utilizar cuantos medios estén
a su alcance para impedir que prospere una pretension
tan arbitraria... cuya adopcion entrana el desprecio
mas absoluto de los sacrificios realizados por los habi-
tantes de esta poblacion para crear un pueblo de las
actuales condiciones de Pasajes’®9.

Yarzak eta udal-teknikariek, bereziki José Vicario
Abokatu-ldazkariak, aurkaritza-kanpaina handia egin
zuten eta Pasaiako “indar bizi” guztiak inplikatu zituz-
ten: irakasle eta apaizetatik azkeneko auzotarra arte;
sindikatu falangistetatik enpresaburu eta merkatariak
arte. ldazkaria estatistika eta aurrekontu txostenak
idazteaz arduratuko da, eta orobat Donostiaren arra-
zoibidea ezeztatzeaz. Alkateak, berriz, sinadurak bilt-
zeko kanpaina bultzatuko du. Kanpaina honek 6920
atxikimendu lortuko ditu inplikatutako auzoetan eta
beste 112 Buenavistan eta Molinaon. Horrez gain,
indar produktibo eta sozial guztiek egitasmo anexio-



nistaren aurka zeudela agertu zuten. Sinaduren orriak
barne hartuz, ia 600 orriko txosten bat egin zuten,
1946ko ekainaren 3an bukatu eta izenpetuko zena.

Beretzeko saiakera honetan Donostiak erabili
zituen argudioak hiriak urbanistikoki hazteko zuen
beharrean oinarritzen ziren. Era berean, pasaitarrak
erosketa garrantzitsuak egitera, heziketa jasotzera eta
aisialdiaz gozatzera hiriburura zihoazela argudiat-
zen zuen. Horregatik, Donostiako biztanle efektibo-
ak eta soilik Pasaiako ohorezko biztanleak zirelakoan

zegoen.

Hiriburuak alegatutako “arrazoi” batzuk barrega-
rritzat jo ondoren, Donostiak eraikitzeko beharra zue-
nik ukatu zuen Pasaiak, ez baitzuen eraiki beretu berri
zuen Altzako zatian, eta, nolanahi ere, horretarako
erabil zitezkeen beste eremu batzuk bazituela gogora-
razi zuen. Horrez gain, hiriaren jurisdikzioan sartzeak
Altzarentzat izan zuen ondorio kaltegarriari buruzko
testigantzak jaso zituen, beretzea gauzatuz gero, bere
udalerria ondorio bera aurreikusiz.

BERETZEAREN AURKA SINATU ZUTEN
ERAKUNDEAK

¢ Falangearen tokiko atala, Carlos Yarza buru zuena.
Eta falangearen arrantza-sindikatua.
e Pasaiako parrokoak eta irakasleak.
¢ Sindikatuak: metalurgia-sindikatua; zuraren eta

kortxoaren sindikatua.

e Gremioak: hainbat jardueratakoak; merkataritza-
koak.

e Arrantzale-kofradia.

* Arrantza-baporeentzako kaiak eta biltegiak.

e Itsas zabaleko arrantza kooperatiba.

e Luzuriaga, S.L. eta Luzuriaga Ontziolak.

¢ Portuko Batzordeak ere Pasaiako Udalaren jarrera-
ren alde dagoela adieraziko du, fabardurekin bada

Halaber, pasaitarrek salatu zuten Donostiako uda-
laren benetako asmoak portuaren eta honen inguruan
sortutako jardueraren kontrola eskuratzea zirela.
Gorago ikusi dugun bezala, ordurako pasaitarrek
bazekiten beren ahaleginarekin eta lanarekin herri
aberats bat egin zutela, eta horregatik, Donostiaren
saiakera anexionista haiek ereindako uztaz jabetzeko
modu bat bezala ikusten zuten.

Altzako auzotarrek izenpetu zuten aurkako idaz-
kiak ere tesi hau egiaztatzen du. Haien iritziz, Altza
beretzea portu osoa eskatzeko lehen pausoa izan zen:
“la triste realidad se condensa en el hecho de que San

Sebastian se ha desentendido totalmente de los pro-
blemas e intereses propios del extinguido municipio
de Alza, que al perder su personalidad independiente
ha pasado a ser un arrabal de segundo orden, de igual
modo que su vecindario. Esto prueba que el dnico
interés que guiaba a San Sebastian con la anexion de
Alza, era el utilizarlo de trampolin para acercarse a
Pasajes y suponer la existencia de conflictos, proble-
mas y necesidades que nunca existieron en la realidad,
para, fundandose en ellos, pretender también su ane-
xién, con objeto de obtener las ventajas e ingresos que
le propocionara el Puerto”.

Halaber, gaineratu zuten eremuan egindako erai-
kuntzak ez zirela Donostiaren ekimenez egin: pasaita-
rrak izan ziren eraikitzen joan zirenak, esaterako,
Pasaiako auzotzat jotzen zuten Buenavista auzoa sor-
tuz.

Pasaiaren arrazoibidean, logika bera jarraituz,
berritasun garrantzitsu bat ikus daiteke: hazkunde
urbanistikoaren beharrak ez daudela hirian, Trintxerpe
eta Antxo inguruan baizik, eta horregatik, udalerrien
arrazoizko banaketa bat eskatzen du.

Bi hiriek beren ordezkaritzak bidali zituzten
Madrilera eta han konpondu zen gaia azkenean.
Pasaiako ordezkariek susmo txarrak zituzten han era-
bakiko zenari buruz; izan ere, erabakiak hartu behar
zituzten Madrilgo hainbat organotan donostiarrak
zeuden’0, Alabaina, bai 1948ko urtarrilaren 19an
—bost boto lau botoren aurkako emaitzarekin— bai urte
bereko uztailaren 2ko Ministroen Kontseiluan,

Francisco Franco dikta-
doreak sinatutako dekre-
tua. Honen bidez,
Donostiak Pasaiako por-
tua bereganatu eta udala
erabat irensteko abiatu
zuen prozesua behin beti-
ko geldiarazi zen. Beste
herri batzuek, Altza leku-
ko, oso bestelako patua
izan zuten. Pasaiako
Udal Artxibategia.

Hogeigarren mendearen
buruan, badiaren inguru-
ko paisaiak erabateko
itxuraldaketak izan ditu.
KUTXA Fototeka.

122 | Pasaia 1805-2005

8.2 Hogeigarren mendearen bigarren
erdia

Hala eta guztiz ere, udalerrien arteko desadostasunak
ez dira inoiz konpondu; izan ere, esan bezala, hauek
puntu zehatzei dagozkie eta beren protagonistak ez
dira jabetu mendeak irauten duen prozesu baten
jarraitzaile direnik.

Vicario Calvok bezalaxe, udal-idazkari berria den
Garcia Lesagak, 1954an, kargua hartu orduko, udal-
mugen gaiari aurre egin beharko dio. Ingeniari geogra-
fikoen ingeniari-buru, Institutu Geografiko eta
Katastralaren Zuzendaritza Nagusiko 6. atalaren buru
eta administrazio zibileko buru nagusia zenak 1939ko
mugaketaren kopia bidali zion. 1939an azaldutako
desadostasunek bere horretan diraute 1955ean. Azken
urte horretako uztailaren 14an egin zen osoko bilkurak
ezin du esplizituagoa izan: “Fijacién de limites juris-
diccionales. Expone la Presidencia que, en unién de la

Comision de Patrimonio y Iimites de este
Ayuntamiento ha recorrido la linea Iimite de esta villa
con el término municipal de San Sebastian en su dis-
trito de Alza, observando los puntos en que se mani-
festo discrepancia y se dejé en suspenso el deslinde en
las operaciones verificadas con asistencia de las repre-
sentaciones de los Ayuntamientos de Pasajes, Renteria
y Alza, hoy San Sebastian, en los anos 1890 y 1939,
cuyas actas obran en las oficinas municipales. Y dese-
ando este Ayuntamiento llegar a una inteligencia defi-
nitiva con los Municipios limitrofes en tales puntos
imprecisos, se acuerda por unanimidad facultar a la
Presidencia para que inicie gestiones y fije el momen-
to y forma mds oportunos para realizar el deslinde del
término jurisdiccional de esta Villa de Pasajes con los
limitrofes”71.

Hau da, ez dago inolako berritasunik gaiari buruz-
ko adostasunei dagokienez. Berritasun bakarrak hiri-
buruak eskuratutako lursailak dira, izan ere, 1956ko

abenduan, katastroa egiteko erabili ziren udalerriaren
aireko argazkietan oinarrituz, Garcia Lesagak honi
buruzko aipamen bat egin zuen. Zehazki dio “Ulia
mendiko hegaleko eta San Pedroko barrutiko” zerga-
dun batzuk Pasaiatik kendu eta Hiriburuko zergadun
izatera pasatu direla, alegia, orain zergak ordaintzera
hara joan beharko dutela72. Hau da, nahiz eta beretze-
ko saiakeran porrot egin, Donostiak lursailak eskurat-
zen jarraituko du.

Sei urte beranduago, 1962an, Pasaiak Lezoren aur-
kako auzi batean ziharduela, idazkariak berak portuko
zerbitzu-guneko obra-proiektu batean agertutako
baieztapen bat zuzendu beharko du: izan ere, proiek-
tu honek zioen Donostiak —Lezok, Errenteriak eta
Pasaiak bezalaxe— lursailak zituela kaietako muge-
tan73.

Zoritxarrez, ez zuen gai berri hau urteak lehenago
gertatutakoarekin lotu. Eta bide beretik jarraitzen du,
zeren urte berean —-mugen arazoari dagokionez, berriz
ere, jarraitasunik edo ikuspuntu orokorrik gabe-,
Donostiako Udalarekin koordinatutako jarduera bat
proposatzen du, honek Hiria Antolatzeko Plan
Nagusia jendaurrean ikusgai jartzen duenean.
Azkuene eta Molinao “elkarrekiko mendetasuna”
duten eremuak dira74.

Hortaz, esan dezakegu Francoren garaiko udal-
idazkarien konponbideek udal-mugek sortzen zituz-
ten arazo zehatzen aurrean ez dietela gaiaren plantea-

mendu generiko bati erantzuten. Horregatik, ez dute
arazoaren azalpen integral bat ematen, eta are gutxia-
go, espediente orokor bat egiteko biderik ematen.
Laburbilduz, idazkari hauen jarduerek ez dute ikuspe-
gi historikorik eta ez dute udalerria gaiari buruzko argi-
bide-azterlan batez hornitzen. Gainera, badirudi idaz-
kari batetik bestera ez dela inolako transmisiorik
egon’>.

Azterketa orokor honen eta ezaupideen transmi-
sio faltaren adibide garbia dugu aipatutako Carlos
Yarzak idatzi eta Garcia Lesagak udal-idazkari lan-
postua utzi eta bi urtera argitaratutako testua.
Donostiak beretzeko egin zuen azken saiakeran Yarza
Pasaiako Udalaren buru izanagatik eta bere familiak
—aitaren’6 zein amaren aldetik— hemeretzigarren
mendearen bukaeratik udal-kudeaketan garrantzia
handia izan arren, bere lanak —oro har ondo doku-
mentatua eta egiaztatua— 1805eko xedapenak albora-
tu zituen. 1890eko ekainaren 271eko epaia aipatzen
zuenean ere ez zituen aintzat hartzen xedapen
horiek.

Hau da, ez dirudi dakienik zertaz ari den epai
horren arrazoibidea 1805. urtea aipatzen duenean.
Are gehiago, Yarzak 1805. urteari buruz egiten duen
aipamen bakarrean Pasaiako hiria fundatu zen une
modernoa dela ez zekiela erakutsi zuen. Alabaina,
nabaria da 1890eko epaiak behin eta berriz dioela
Vargas Poncek adierazitako mugaketa indarrean
dagoela”’.

San Pedroko goikaldetik
zihoan bidearen adarra,
herrira jeisten zena,
DIDIER PETIT DE
MEURVILLEk 1866ko
marrazki honetan jaso
zuelakoan gaude.
DIDIER PETIT DE
MEURVILLE.
Gipuzkoako Foru
Aldundiaren Bilduma.

Yarzaren dibulgaziozko lana aberastu zezaketen
udal-teknikarien lanek ere ezjakintasun-maila bera
erakusten dute. Ondorioz, azken 30 urteetan ondoko
udalerriekin muga egiten duten lekuetan sortu diren
arazoei aurre egiteko orduan, ez dago funts zientifikoa
duen tradizio historiografikorik. Gainera, aipatutako
leku horiek, paradoxikoki, Pasaiaren mugapeetan
egongo lirateke bere fundaziotik.

Zehaztasun historiko-juridiko, ezaupide eta trans-
misio falta hori gaur egun arte iritsi da. Horrela frogat-
zen du “Udal lurraldearentzako muga berrien ikerketa
— Estudio de nuevos limites para el término municipal.
Pasaia, 1984’ko martxoa”’8 titulua duen Arkitektoen
Elkargo Ofizialean 1983ko martxoaren 29an zigilatu-
tako txostenak. Txosten honetan, hainbat udal-politi-
kariren inspirazio-iturri izan dena, justifikatze-atalak
hiru orrialde ditu, Yarzak bere monografia historikoan
egindako akatsak barne.

8.3 Trantsizioan zehar: “mugen bat-
zordea”

Udal-mugen eta hauen kudeaketaren inguruko hase-
rrea Franko diktadorearen heriotzaren ondoren sortu-
tako udal berriekin berragertu egingo da. Suspertze
honetan eragin erabakigarria izango dute auzotarren
mugimenduek. Auzotar hauek, hainbat herri eta auzo-

tan dauden arazoei aurre egiteko, udal-kudeaketan
parte hartu nahi dutela aldarrikatzen dute.

Zehazki, Pasaiako udal-korporazioak mugen gaia
hartu zuen berriro 1979an eta, horretarako, “mugen
batzordeak” osatuko dira79.

Batzorde hauek egindako lanak errespetu osoa
merezi du, batez ere kontuan hartuz hiritarren parte-
hartzea bultzatu zutela eta boluntarioek osatzen zute-
la. Dena den, fiabardura batzuk egin behar zaizkio,
izan ere, oraingoan ere aurreko hamarkadetako gerta-
kizunekin ez dago jarraitasunik, eta erabateko ezjakin-
tasunarengatik, hemeretzigarren mende bukaerako
epaiak eta hiriaren fundazio-xedapenak alboratzen
dira.

Esan bezala, Batzordeak auzotarren arazoak kon-
pontzeko egin ziren bileretatik sortutako lantaldeak
dira: “Como es sabido desde hace algtin tiempo existe
una inquietud por parte de los vecinos de las zonas de
Alza colindantes con Pasaia, que hacen su vida y se
siente pasaitarras, por incorporarse al Pueblo. Como
consecuencia de la asamblea que se celebré el dia 7
de octubre pasado, se ha formado un grupo de trabajo
que ha iniciado el estudio de las conveniencias y posi-
bilidades de incorporacion a Pasaia”80.

Jakina, zuzendu beharreko egoera aspaldi bideratu
behar zen, eta horretarako nahikoa zen aurreko epaien
aplikazio logiko eta zorrotza. Baina, batzordeak erat-
zea aktiboki sustatzen duten barrutietako alkateordeen
laguntza izan arren, batzorde hauek ez zuten ez lehen-
go ezaupideen transmisiorik ez euskarri historikorik.
Euskarri hau, lehen azaldu dugun moduan, ezin du
eskaini udalak, dirudienez, ez duelako ezagutzen.

Alabaina, lantalde hauen sena egokia da, eta den-
borarekin larriagotuz doan arazo bat konpontzeko
behar historikoa berresten du. Horrez gain, esandako
guztia indartzen duen balio berri bat eransten dute
—Antxon behintzat—: galdera-sorta baten bidez, inpli-
katuriko auzotarren iritzia jasotzen dute. Beraz, argu-
dio historikorik eta juridikorik ez eduki arren, tresna
soziologikoak eta urbanistikoak garatu eta aplikatzen
dituzte.

Eskalantegi-Buenavistan galdetutako 329 familie-
tatik 219 Antxon integratzearen alde azaldu ziren; 69
aurka zeuden, eta 41 inkesta baliogabetzat jo zirens!.

Beharrezkoa da nabarmentzea Donostiako udalak
prozesu honekin zerikusia izan zuela eta jarrera honen
alde agertu zela, izan ere, bertan parte hartu zuen.
Hala ere, prozedura honek ere ez zuen aurrera jarrai-
tu. Tokiko alderdi politikoek muga “berriak” proposatu

zituzten eta arkitektoen taldeak lehen aipatutako
azterlana aurkeztu zuen 1983an. Ez dago, ordea,
benetako aurrerapenik. 1987an Pasaiako Udalak
Donostiak Antxoren inguruan dituen hirigintzako
asmoen aurrean protesta egin zuenean ere, “mugen
batzordeak” egin berri zuen lan hau ez zen aipatu ere
egin; are gutxiago 1805eko edo 1890eko epai zorrot-
zak.

8.4 XXI. mendearen hasiera

Alabaina, 2000. urtetik aurrera, Udalera idazkari
berria etortzearekin eta —Donibaneko zentral termiko-
aren egoerari zegokionez— Lezoren nahien aurrean
Pasaiak bere eskubideak finkatzeko beharrarekin bat
etorriz, idazkaritzak berriro zabaldu du udal-mugen
kasua.

Baina, oraingoan, hogeigarren mendeko aurreko
egintzekin alderatuz gero, funtsezko berritasun bate-
kin. Udal zerbitzuek aurreko alkateekin eta karguan

denbora dezente daramaten zinegotziekin kontsultatu
dute eta ez dute ez arazoaren egoeraren ez liskar juris-
dikzionalen inguruko aurrekari historikoen berri.
Baina Udalaren agiritegian, eta horri buruz informa-
zioa gordetzen den beste batzuetan arakatzean, udal-
idazkaria, bere harridurarako, jakin-mina pizten dion
auzi luze eta ilun honen benetako garrantziaz jabetu
da.

Honela, Pasaiaren mugen gaia modu integralean
hogeigarren mendeko jardueren berezko aldizkakota-
suna gaindituz ulertzen da.

Hartara, jarduera hau berria da eta oso interesga-
rria ikuspuntu historiografikotik zein administratibotik.
Horren guztiaren emaitza da, besteak beste, lan hau.

Nahiz eta Trintxerpen
hiri-hazkun
izan, oraindik ere hor
ageri da Araneder base-
rria. KUTXA Fototeka.

GIAN, HEMEN AZALDUTAKO PROZESU
GuzTiAren gertaerarik garrantzitsuena
1805eko ekainean Pasaia hiribildu gisa
sortzeko bidea ematen zuen Ordena ez
betetzea izan da.

Egia da udalerri berria aurrera atera zela, baina
“elbarri” xamar, esleitu zitzaion udal-mugapea ez bai-
ta errespetatu. Ez da beharrezkoa azpimarratzea gabe-
zia honen garrantzia, izan ere, hasieratik ezinbestekot-
zat jotzen da Pasaiako lursaila zabaltzea portua bide-
ragarri egiteko eta Donostiaren presentziarekin eta
eskualdearentzako kaltegarria dela frogatu den bere
ekintzarekin amaitzeko.

Hainbat arrazoi daude Ordena hau ez betetzeko eta,
segur asko, motz geldituko gara gure aipamenarekin.

Lehenik eta behin, Vargas Ponce bera dugu.
Pasaiako auzoetako biztanleak miseriatik ateratzeko
balioko zuen esparrua zein zen finkatzeko orduan
erakutsi zituen sena eta irmotasuna apartak izan ziren.
Zoritxarrez, Gortean zuen lekua ez zen prozesua
bukaeraraino eramateko bezain segurua. Oso gertu

egon zen, baina juxtu azken pausoa eman baino
lehen joko politikotik kanporatu egin zuten modu
mingarrian: interes publikoaren aurkakoak eta susma-
garriak ziren Estatu heldugabe baten azpijokoen
bidez. Vargas gainditzen ahalegindu zen bide politi-
koen biktima izan zen. Guztien ongia soilik aintzat
hartzen zuen Estatu sendo eta neutro baten alde lan
egiten zuen, baina ez zegoen holakorik Espainiako
Erresuman. Berak onartzen ez zituen metodoak, gure
Probintziako erakundeei hainbestetan leporatu ziz-
kionak, izan ziren Pasaiako aferatik kanpo utzi zute-
nak; baina hauek ez ziren Gipuzkoan gertatu,
Gortean bertan baizik.

Aurrekoari lotuta, Espainiako Erresumaren osaketa
dago. Inolako planteamendu orokorrik gabe, Duran
Lépez irakaslearen lanaren hasieran esan dugun beza-
la, ministro bakoitzak aurrekoak egindako lana desegi-
ten zuen.

Horrez gain, Erresumak antolatzeko zituen zalant-
za hauek liskarrak eragingo dituzte erakunde tradizio-
nalekin, hala nola, Gipuzkoako Diputazioarekin. Hori
dela eta, Pasaiako Portuko administrazioa eskumenak



lortzeko erakundeen arteko borrokaren aurrekari
bihurtzen da. Gorteak Diputazioa portua garbi eta
bideragarri mantentzeko gai ez dela esaten badu ere,
aitortu behar dugu ekimen probintzialak eta pribatuak
garrantzia handia izan zutela portuaren ondorengo
garapenean.

Garapen hau, bestalde, ez zen Vargasek uste
bezain azkar iritsi. Egia esan, Pasaiako bi auzoen bata-
sunak ez zuen garapena sustatu. Besteak beste, heme-
retzigarren mende osoa eta ondorengo urteak ia eten-
gabeko gatazken urteak baitira, eta portua ezer gutxi
aldatzen dute. Alderantzizkoa gertatzen dela dirudi:
1850etik aurrera eremuak izango duen garapena da
benetan pasaitarren lankidetza bultzatuko duena.

Bestalde, Pasaiak ez ditu beharrezkoak diren
kemena eta erabakitasuna erakusten. Azalpen hau
kokatu dugun urteetan, logikoa dirudi lan hori herria
gobernatzen zuten eliteei egokitu izana. lkusi dugu
nola ahalegintzen diren, nahikoa etsita baina. Beren
negozio eta interesaz gain, pentsatzen dugu garaiko
interes politikoen jokoaren zati zirela. Adibiderik dei-
garriena, gure ikuspuntutik, Ferrer familian topatzen
dugu. Ez dakigu Pasaiako egoerak zein garrantzia zuen
beretzat, baina kargu politiko garrantzitsuak bete
zituztenean ez dirudi egoera hori konpontzeko ezer
egin zutenik. Gai orokorragoak zituzten helburu eta ez
dugu uste korronte politiko berean parte hartzen zuen
Donostia bezalako udal baten aurka egingo zutenik.

Beraz, Vargas Poncek inauguratutako garaiaren
aurretik kontatzen diren liskarrez betetako seiehun
urteei, orduz geroztik igaro diren berrehun urteak
erantsi behar zaizkie.

Urte horietan, eskualdearen garapenak 1805ean
Pasaiak eskuratutako eremu bera okupatu du, eta
horrela herri honen eta bere ingurunearen zein gure
herriko beste hainbat udalerriren hirigintza “bitxia”
sortu da.

Alabaina, leku gutxitan aurkituko dugu Pasaiak
duen eremu-nahasketa. Bi udalek administraturiko
kaleak —inork administratuko ez balitu bezalako
emaitza ematen duena—; finkatu gabeko udal-mugape-
ak; udalerrien arteko mugetan, elkarlanean aritu beha-
rrean, erakundeen arteko komunikaziorik gabe lan
egiten da, ... Pasaian oso ondo ezagutzen dugun histo-
ria luzea.

Paradoxikoena da eremu horiek bereizi eta Pasaiari
esleitu zitzaizkiola auziak, liskarrak eta antolamendu
falta saihesteko, hain zuzen. Zortziehun urte beran-
duago, egoera amaigabe honekin behin betiko bukat-
zeko eta modu logiko eta adostuan eremua antolatze-

ko unea iritsi dela dirudi. Etorkizun hori prestatzeko,
bada, komunitateak jarrera aktiboa izan beharko du.

Baina lan honi ez dagokio hori guztia konpontzea.
Hasieran esaten genuen moduan, hauxe da gure
asmoa: hemeretzigarren mendearen hasieran udalerri
independente gisa Pasaia nola sortu zen gure auzota-
rrei ezagutzera ematea, barruti bakoitzaren berezita-
sunak eta elkarrekin jardutera eraman zituzten arra-
zoiak hobeto ulertze aldera.

Horregatik, ahalegindu gara nola osatu zen eta
zein zailtasun izan zituen kontatzen. Bidean, logikoa
den bezala, hemen jorratu ez diren gai gehiago azaldu
dira; eta baita erantzunik gabe gelditu diren galderak
ere:

- Zein zen denbora honetan guztian jende arruntak
egiten zuen bizimodua.

- Nola zegoen gizarte hori antolatuta eta zeintzuk
ziren haien gobernariak.

- Nola antolatzen da eta zein bilakaera izan du
Garbiketa Batzordeak egungo Portuko Agintaritza bila-
katu arte.

- Nondik datoz Antxon kokatzen diren bizilagunak.

- Zertan datza zehazki hemeretzigarren mendeko
industriaren garapenaren hasiera gure herrian.

- Kaien eraikuntza.

- Trintxerperen urbanizazioa.

- Aldaketa hauetatik guztietatik datozen arazo sozia-
lak eta haiei aurre egiteko langileen antolamendua.

Makina bat galdera dira eta espero dugu, gure
burua hobeto ezagutu ahal izateko lan hau osatuz, las-
ter erantzutea. Lerro hauekin horretan lagundu badu-
gu, pozik gaude.

1960. urtean Pasaiako
alkateak Fausto Arozena
kontratatu zuen Pasaiako
mugen afera ikertzeko eta
dokumentatzeko.
Gipuzkoako Artxibategi
Orokorra (JD SM 20-13).

Arozamena Ayalak idatzi du.

37 GAO: D IM 2-13-80 eta JD IM 1-18-91.

38 Berdin.

39 MUSEO NAVAL (Madrid). Catalogo de la Coleccion de documentos de Vargas Ponce... 8. liburukia, 60 dok., 461. or.

40 Berdin. Eta egia esan mugei buruz ere ez du hitz egiten, portuko administrazioaz baizik.

41 Adibidez:

BANUS Y AGUIRRE, J.L.: “De como se perdi6 el privilegio de confirmacién del Fuero de San Sebastidn otorgado por el rey Enrique IV en
1457"”. Boletin de Estudios Historicos sobre San Sebastian, 24 (1987). 463-466.

Berdin: “El limite oriental de San Sebastidn y el puerto de Pasajes”. Boletin de la Real Sociedad Bascongada de Amigos del Pais, 1950 (IV).
303-329.

42 GAO: JD IM 2-8-83.

43 BANUS ETA AGUIRRE, J.L.: “El limite...”. op. cit.

44 GAO: 20, 13 (1), 40. Eskuizkribua.

45 Jakina, prozesu hau hogeigarren mendean Portuak izandako bigarren berpizkundearekin bukatzen da, Trintxerko eremua guztiz eralda-
tuz eta gaur egungo Trintxerpe sortuz.

46 Gertatutakoaren laburpen bat: PUA: Akta-liburuak. 9, 57. or. v.

47 Ferrer familia bezala.

48 PUA: Akta-liburuak. 9, 114. or. v.

49 PUA: Akta-liburuak. 9, 118. or. v.

50 Ramoén Seoane Ferrer, Seoane eta Alhamako Markesa, Moratako Bizkondea, 1858-1928. Honek argitzen du gorago aipatutako Euskal-
Erria aldizkariko 1913ko argitalpenen jatorria.

51 Antonio Maura Montaner, 1853 (Palma) — 1925 (Torrelodones). Bere ibilbide politikoa 1881ean hasi zuen, Gamazoren laguntzaile estu
gisa. Gamazoren bulegoan ziharduen abokatutzan. 1902an Alderdi Kontserbadorean sartzen da. 1914an bere jarraitzaileek talde maurista
osatzen dute. Ministerioko hainbat kargu bete zituen eta zenbait alditan Gobernuko Presidente izan zen. Legegintza arloan egindako lane-
an nabarmentzekoak dira hauteskunde-legea, greben legea edo tokiko administrazioaren erreforma. Ferrer i Guardiaren fusilamenduarekin
bukatuko den 1909ko Bartzelonako Aste Tragikoaren protagonista dugu.

52 Besteak beste, kopia Pasaiako Udal Agiritegian: 591, 15.

53 GAO: JD SM 18, 16. PUA: 550, 5. Bi auziak zehatz-mehatz jarraitzeko aukera ematen du. Eta beste kopia bat hemen: 591, 15.

54 Vargas Poncek 1805eko udalbatzarrean egindako diskurtsotik hitzez hitz kopiatutako esaldiak nabarmentzeko azpimarratu ditugu lerro
hauek. Hitzaldi hau akta-liburutan jasota dago.

55 PUA: Akta-liburuak. 12, 76. or.; 13, 1. or.

56 Ez dugu ahaztu behar hemeretzigarren mendean zehar hainbat gerra izan zirela. gure lurraldean: Napoledn, Karlistak, ...

57 Bere semeak, hain zuzen, 1885ean esan zuen lursail horiek guztiak Pasaiako Jabetza Erregistroan inskribatu zirela 1846an. PUA: Akta-
liburuak. 11, 13. or.

58 Gai hau jarraitzeko, lehen aipatutako udal-agiritegiko 13. akta-liburuko 1. orrialdea kontsulta daiteke. Eta baita Carlos Yarzak Antxori
buruz egindako lana ere: YARZA ZALA, Carlos: Pasajes Ancho. Donostia: Sociedad Guipuzcoana de Ediciones y Publicaciones, 1974.

59 GAO: ID AJI 3, 4. AMP: C511 1.

60PUA:C5112.

61 PUA: 592, 9. 591, 15. Jada aipatuta. 591, 14. 1905 (Akta-liburua, 253. or. v.) edo 1915-1917 aldia (Akta-liburua -16, ondorengo orriak:
103, 126, 142 v., 179 v.-180), esaterako, protestak jasotzen diren beste une batzuk dira.

62 Esaterako, 1893ko laburpen hauek eransten ditugu, Diputazioak eta Portuko Elkarteak Herreraren jabetzari buruz izan zuten auzitik ate-
ratakoak, non hauxe esaten den hitzez hitz: “...sostenido entre la Excelentisima Diputacion Provincial de Guipuzcoa y la Sociedad General
del Puerto de Pasages sobre propiedad de los terrenos ganados al mar en la ensenada titulada de la Herrera situada en término municipal
de la villa del mismo nombre [hau da: Pasaia].” Eta baita ere: “Que contra esta teoria insostenible se han verificado numerosas translacio-
nes de dominio de espacios banados por las aguas del mar en virtud de cesiones del Estado a corporaciones y particulares y de bentas
hechas en egecucion de las leyes de desamortizacion, pudiendo citarse los terrenos del puerto llamado Molinao en Pasajes, y de la zona
de esta ciudad conocida con el nombre de Amara, cuyas ventas han crado derechos perfectos y se han consignado en escrituras ptblicas
inscriptas sin inconveniente alguno en el registro de la propiedad”’. GAO: JD IT 1833.



63 GAO: JD ADI 3, 3. 1891ko azaroaren 17ko akta.

64 Nahikoa da, oraingoz, 1916ko zapuztutako saiakera soilik aipatzea, udal aktetan jasotakoa: Akta-liburua =16, 1916ko azaroak 9 eta 14.
65 PUA: udal-akten liburuak 22, 149. eta 160. or. Markinaren erantzuna uztailaren 10ekoa da.

66 PUA: 544 eta Koldo Mitxelena, Fondo Gordeak 8773.

671935eko urriaren 31ko Udal Legearen artikulua, 1924ko uztailaren 2ko Biztanleriaren eta Udalerrien Araudiaren 22. artikuluarekin zeri-
kusia duena.

68 YARZA ZALA, Carlos: op. cit. Pasaiako Udal Agiritegian ere informazioa topa daiteke, esaterako, 550, 4 espedientean. Kopia baten orri-
ertzean ohar bat dago, 1955ekoa, 1890ko epaiari dagokiona.

69 PUA: 544. kutxa.

70 Yarzak, lehen aipatutako lanean, Hirigintzako Zuzendari Nagusia eta Julidn Lojendio Garin kontseilaria beretzearen aldeko donostiarrak
direla dio.

71 PUA: 591, 14; 591, 16; 591, 18.

72 PUA: Udal-akten liburuak 26, 128. or.

73 PUA: 591, 15.

74 PUA: Udal-akten liburuak: 29, 136. or.

75 PUA: 591, 13. Nahiz eta Diputazioaren -Hirigintzako Antolamendu Planaren Kontseiluan- eta bere arkitekto-buruaren bidez Madrileko
Geografi Institutuarekin harremanetan jarri (non mugei buruzko akta bat dagoen) eta Itsas Armadako Ministerioarekin -zehazki Madrileko
Ontzi Museoarekin- kudeaketak hasi Vargas Ponceren txostenak, autoak eta planoak berreskuratzeko.

76 Bere aita Jose Yarza alkate izan zen 1916ko beretzeko saiakera gertatu zenean.

77 Gure asmoa ez da bere lana suntsitzea. Fundatu zenetik gaur egun arte, herri hau bideragarri bihurtzeko gutxieneko baldintza batzuk lort-
zeko Pasaiak gainditu behar izan dituen oztopoak nabarmendu nahi ditugu.

78 Signaturarik gabe; hirigintzako udal-sailean.

79 PUA: 591, 15. 591, 23. 1955¢eko toki-administrazioaren araubidearen 12 -4, 13, eta 18 — 1 artikuluen berariazko aipamena eta orobat
1952ko maiatzaren 17ko Dekretuak onartutako Toki-erakundeetako Biztanleriaren eta Lurralde Mugapenaren Araudiaren 4. artikuluarena.
80 PUA: 243.

81 Bai emaitzak bai inkestak Udal-agiritegian daude, aipatutako 243. espedientean.

